
ཀོ་ཁྲག 

	 ཀོ་བྱི་བཅུ་གསུམ་དང་རྒ་ལོ་སྨན་མར་བསྲེས་པ། རང་བཞིན་ཅུང་

ཟད་བསིལ་ལ་བཟི་མེད། སྟོད་དང་རྩིབ་ལོགས་གཟེར་བ་དང༌། 

དབུགས་འགགས་པ། མིག་སྤྲིན་དམར་པོ་ཆགས་པ། སྐད་འཛེར་

བ། མཆུ་དང་སོ་རྙིལ་སྐྲངས་ནས་དམར་སྨུག་ཆགས་པ། གཉིད་མི་

ཁུག་པ། རྣ་བ་འུར་བ་སོགས་དང༌། ཁྱད་པར་དུ་རླུང་འཇོམས་ལ་

ཁྲག་ཤེད་གཅོག ཁྲག་ངན་སྨད་དུ་འབེབས་པའ།ོ།

ཀོ་བྱི་བཅུ་གསུམ། 

	 རང་བཞིན་ཅུང་ཟད་བསིལ་ལ་བཟི་མེད། ཁྲག་རླུང་སྟོད་འཚངས་

ཤུགས་ཆེའི་རྐྱེན་གྱིས་གནོན་མི་ཐུབ་པའི་དབུགས་འཚངས་པ། 

རྒྱབ་མདུན་སྦྲགས་ནས་ན་བ། རྐང་འབམ་གྱེན་དུ་ལོག་པས་སྟོད་

གཟེར་བ། ཁ་སྐམ་པ། གྲེ་བ་འཛེར་བ། རྣག་ཁྲག་འཛག་པ་སོགས་

ལ་ཕན།

ཀོ་ལ་བཅུ་དགུ། 

	 རང་བཞིན་བསིལ་དྲོད་སྙོམས་ལ་བཟི་མེད། མཆེར་ནད་ཚ་བ་དང༌། 

མཆེར་ནད་ཁྲག་སྦོས། མཆེར་རླུང༌། མཆེར་བའི་བད་ཀན་སོགས་

མཆེར་ནད་ཚ་གྲང་ཀུན་ལ་ཕན།

ཀོ་ལ་བཅུ་གཅིག 

	 རང་བཞིན་བསིལ་དྲོད་སྙོམས་ལ་བཟི་མེད། མཆེར་པ་འགྲམས་

སམ་ཚ་གྲང་འཐབ་པ་དང༌། མཆེར་སྟེང་གཟེར་ཞིང་ལྕེ་དང་མཆུ་ཏོ་

སྨུག་པོ་ཆགས་པ། ཕོ་བ་ལྕི་ཞིང་སྦོ་འཁྲོག་བྱེད་པ། མ་མཆུ་འཕྱངས་

པ། ཁ་ཟས་འཇུ་སྟོབས་ཞན་ལ་རྟུག་དྲི་མང་བ། མ་ཞུ་བ་བཅས་དང༌། 

ཁྱད་པར་དུ་མཆེར་ནད་ཚ་གྲང་མ་ལུས་པ་སེལ་བར་བྱེད།

ཀླུ་བདུད་བཅོ་བརྒྱད། 

	 རང་བཞིན་ཅུང་ཟད་བསིལ་ལ་བཟི་མེད། མཛེ་ནད་དང༌། པགས་

ནད། གཉན་སྲིན། ཆུ་སེར། དྲེག་ནད། ཡ་སྲིན། ཟ་ཕྲུག ཕོལ་འབྲས་

སོགས་དང༌། ཁྱད་པར་འབམ་དང་གྲུམ་བུའི་ནད་ལ་ཕན།

སྐྱུ་རུ་ཉེར་ལྔ། 

	 རང་བཞིན་ཅུང་ཟད་བསིལ་ལ་བཟི་མེད། ངན་ཁྲག་རྒྱས་པ། སྟོད་

གཟེར་བ། ཁྲག་འཁྲུགས་པ། མིག་མི་གསལ་བ། མཆིན་དྲི་གཟེར་

བ། བྲང་ཚ་བ། ཆུ་སྐྱུར་སྐྱུག་པ། རྒྱ་བཤལ་སྐྱུག་པ། ཁྲག་རུལ་དུད་

ཁུ་ལྟ་བུ་སྐྱུག་པ། ཕོ་མཆིན་ན་བ། ཁྲག་མཁྲིས་ཕོ་བར་ལྷུང་བ། སྨུག་

པོ་བྱེར་བ། སྨུག་པོ་རྒྱས་པ། སྨུག་པོ་འགྱིངས་པ། སྨུག་པོ་འདྲིལ་བ་

སོགས་མདོར་ན་ཁྲག་ཤེད་ཐམས་ཅད་གཅོག་པའི་སྤྱི་སྨན་ཡིན།

སྐྱེར་ཁྱུང༌། 

	 སྐྱེར་ཤུན་བརྒྱད་པའི་སྟེང་དུ་ཁྱུང་ལྔ་བསྣན་པས། རང་བཞིན་

བསིལ་ཆེ་ཞིང་བཟི་ཅུང་ཟད་ཡོད། གྲང་བའི་ཁམས་ཀྱི་ཁུ་བ་

དཀར་དམར་འཛག་པ། གཅིན་པ་གཏོང་སྐབས་ཆུ་ཁར་ཚ་ཤར་

གཏོང་བ། མཁལ་མ་ན་བ། ལྷག་པར་ཁུ་བ་ཟད་ནས་ཁྲག་འཛག་

པའམ་གཅིན་ལམ་བུ་གར་གཉན་ཚད་ཞུགས་པ་སོགས་དང༌། ཁྱད་

པར་དུ་གྲང་བ་དཀར་དམར་འཛག་པ་གཅོད། ཚ་འཛག་འཇོམས།

སྐྱེར་ཤུན་བརྒྱད་པ། 

	 རང་བཞིན་བསིལ་ཆེ་ལ་བཟི་མེད། མཁལ་མ་ན་བ་དང༌། ཆུ་ལམ་

ནས་དྲི་ཆུའམ་ས་བོན་ཁྲག་དང་བསྡོངས་ཏེ་འཛག་ཅིང༌། གཅིན་པ་

གཏོང་སྐབས་ཆུ་ཁར་ཚ་ཤར་རྒྱག་པ། མདོར་ན་ཁྲག་མཁྲིས་ཀྱི་ནད་

གཞིའི་དབང་གིས་ཁམས་འཛག་པ་བཅས་ལ་ཕན། 

སྐྲན་བཤིག་རྡོ་རྗེ་ཕ་ལམ། 

	 རང་བཞིན་དྲོད་ཆེ་ལ་བཟི་འབྲིང༌། ཕོ་བ་སྦོ་ཞིང་གཟེར་ཟུག་

བཏང་འཇགས་བྱེད་པ་དང༌། གྲང་སྲིན་གྱི་ནད། དམུ་རྫིང་གི་ནད། 

བད་ཀན་ལྷེན་དང་ལྕགས་དྲེག གཉན་ནད་གྲང་ཤས་ཅན་གྱི་

རིགས། ཆུ་སེར་དཀར་ནག་ལས་གྱུར་པའི་ནད། ཀླུ་གདོན་གྱི་ནད་

དམ་མཛེ་ནད་སོགས་དང༌། ཁྱད་པར་གྲང་སྐྲན་ཀུན་ལ་མཆོག་ཏུ་

ཕན།

ཁྱུང་ལྔ། 

	 རང་བཞིན་བསིལ་དྲོད་སྙོམས་ལ་བཟི་ཆེ། ཕོ་བའི་ནང་གྲིས་དཀྲུག་

པ་འདྲ་བའི་གློ་བུར་ཟུག་གཟེར་ལངས་པའི་ནད་ཕོ་གླང་དང༌། མགོ་

བོ། རྣ་བ། སྣ། སོ་སོགས་གཞོགས་གཡས་གཡོན་དྲག་ཏུ་གཟེར་བའི་

ཡ་མ་གཉན་སྲིན། གཉན་སྐྲངས། གག་ལོག པགས་ནད་ཆུ་སེར། 

མཛེ་ནད་སོགས་ལ་ཕན། 

ཁྱུང་ལྔ་ནི་ལ། 

	 རང་བཞིན་བསིལ་དྲོད་སྙོམས་ལ་བཟི་ཆེ། གག་པ་དང༌། ལྷོག་པ། 

གཉན་གླང༌། ཕོ་ལོང་རྒྱུ་སྲིན་གྱི་ནད། དྲེག་དང་གྲུམ་བུ། གཉན་

སྐྲངས། རྨ་ཚད། ཤུ་བ། ཐོར་བ། མེ་ལྕེ་འཁོར་ལོ་སོགས་པགས་ནད་

རིགས། ཁོང་སྲིན། ཆུ་སེར་གྱི་ནད། ཡ་ཆམ། མཆིན་ཚད། མཁལ་

ཚད། རྩ་དཀར་གཉན་བསྡོངས་བཅས་ལ་ཤིན་ཏུ་ཕན།

ཁྱུང་ལྔ་མཆུ་སྡེར། 

	 རང་བཞིན་བསིལ་དྲོད་སྙོམས་ལ་བཟི་འབྲིང༌། རྩ་དཀར་གྲང་

ཤས་ཆེ་བའི་རིགས་ཀུན་དང༌། རླུང་ཁྲག་ཆུ་སེར་རྩར་ཞུགས་པའི་

འཁྱུག་པ་དང་རེངས་པ། ཁྱད་པར་རུས་པར་རླུང་ཞུགས་ཏེ་གཟེར་

ཟུག་ལྷང་ལྷང་དུ་ན་བ་དང༌། ཆུ་སེར་རླུང་དང་བསྡོངས་པ་སོགས་

རྩར་ཞུགས་པའི་ནད་གཞི་ཀུན་ལ་མཆོག་ཏུ་ཕན།

ཁྲག་གཅོད་གུར་གུམ་བརྒྱད་པ། 

	 རང་བཞིན་ཅུང་ཟད་བསིལ་ལ་བཟི་མེད། མངལ་ཁྲག་དང་སྣ་ཁྲག་

ཤོར་བ། སྨུག་པོས་ཁྲག་སྐྱུག་པ། བཤང་བར་ཁྲག་འདྲེས་པ། མཚོན་

ཆ་ཕོག་སྟེ་ཁྲག་རྩ་ཆད་པ་སོགས་རྩ་ཁ་ཤོར་བའི་ཁྲག་རྣམས་

གཅོད་པ་དང༌། མཆིན་ནད་ལ་ཡང་ཕན། 

ཁྲག་རླུང་རི་བོ་ཆུ་འབེབས། 

	 རང་བཞིན་ཅུང་ཟད་བསིལ་ལ་བཟི་འབྲིང༌། ཁྲག་རླུང་འཐབས་

པས་སྟོད་འཚངས་ཤིང་གཟེར་བ་དང༌། ཡན་ལག་རེང་འཁུམས་

སུ་གྱུར་བ། ལུད་པ་སྐྱ་སོབ་ལུ་བ། གཉན་གཟེར་རིགས། སྙིང་ཚད་

ཞུགས་པ། མདོར་ན་ཚ་བ་ཁྲག་མཁྲིས་ལས་གྱུར་པའི་སྟོད་སྨད་

མཁལ་སྐེད་ཀྱི་ནད་ལ་མཆོག་ཏུ་ཕན།

མཁྲིས་ཕྱེ་མདུན་པ། 

	 རང་བཞིན་ཅུང་ཟད་བསིལ་ལ་བཟི་མེད། ཁྲག་མཁྲིས་རྒྱུ་མར་

བབས་པས་རྒྱུ་མར་གཟེར་ཟུག་ལངས་པ་དང༌། བཤང་བ་དམར་

སེར་འཁྲུ་བར་ཕན།

འཁྲུགས་བློ་ཀུན་སེལ། 

	 རང་བཞིན་ཅུང་ཟད་བསིལ་ལ་བཟི་མེད། ཁྲག་འཁྲུགས་པ་དང༌། 

གློ་ལངས་པ། ལུད་པ་དམར་སེར་ཐོན་པ། སྟོད་དང་རྩིབ་ལོགས་

གཟེར་བ། བྲང་ཁོག་བསྡམས་པ། དབུགས་གཏོང་མི་བདེ་བ། སྐོམ་

དད་ཆེ་བ། འཁྲུགས་ལས་ཀྱི་རྐྱེན་པས་གློ་ལངས་པ་སོགས་ལ་ཕན། 

མཁྲིས་ལས་རྣམ་རྒྱལ། 

	 རང་བཞིན་བསིལ་ལ་བཟི་མེད། མགོ་ན་བ་དང༌། མགོ་ལ་ཚ་བ་

རྒྱས་པ། ཁ་ཏིག་ཁ་བ། སྐོམ་ཚད། མཁྲིས་ཚད། བད་མཁྲིས་བཅས་

ལ་ཕན།

མཁྲིས་ཕྱེ་བདུན་པ། 

	 རང་བཞིན་ཅུང་ཟད་བསིལ་ལ་བཟི་མེད། ཁྲག་མཁྲིས་རྒྱུ་མར་

བབས་པས་རྒྱུ་མར་གཟེར་ཟུག་ལངས་པ་དང༌། བཤང་བ་དམར་

སེར་འཁྲུ་བར་ཕན།

གར་ནག་བཅུ་པ། 

	 རང་བཞིན་དྲོད་ཆེ་ལ་བཟི་མེད། ཞེ་མེར་ལངས་ནས་དང་ག་

འགགས་པ། ཟས་མི་འཇུ་བ། བད་མཁྲིས་སྐྲན་དུ་འདྲིལ་བ་སོགས་

གཞན་དབང་ལྡན་པའི་མཁྲིས་ནད་སྤྱི་དང༌། ལྷག་པར་གྲང་མཁྲིས་

ནད་ལ་མཆོག་ཏུ་ཕན། 

གུ་ཡུ་ཉེར་བརྒྱད། 

	 རང་བཞིན་དྲོད་ཆེ་ལ་བཟི་མེད། མཁལ་དྲོད་ཉམས་ནས་སྐེད་

འཁོར་གྲང་མོ་ཆགས་པ། དཔྱི་མིག་གཟེར་བ། ཕོ་མཚན་གྱི་འབྲས་

བུ་སྐྲངས་པ། གྲང་བའི་རྐྱེན་གྱིས་ཁམས་དཀར་དམར་འཛག་པ་

བཅས་ཀྱི་ནད་གཞིར་ཤིན་ཏུ་ཕན།

གུ་ཡུ་བདེ་དཔག 

	 རང་བཞིན་དྲོད་ཆེ་ལ་བཟི་མེད། གྲང་བའི་རྐྱེན་གྱིས་མཁལ་དྲོད་

ཉམས་པ་སེལ་བ་དང༌། རོ་ཙ་འཕེལ་བ། བུད་མེད་ཀྱི་གྲང་བ་དཀར་

པོ་འཛགས་གཅོད་ཐུབ་པ་དང༌། ལུས་ཀྱི་སྟོབས་མདངས་རྒྱས་པར་

བྱེད།

གུར་ཁྱུང་ཕྱག་རྡོར། 

	 རང་བཞིན་བསིལ་འབྲིང་ལ་བཟི་ཅུང་ཟད་ལྡན། ཡ་མས་སྣ་བུག་

འགགས་པ་དང༌། སྐྲངས་པ། ཐོར་པ་སྐྱེས་པ། སོ་ན་བ། ཆམ་པས་

ཧབ་སྦྲིད་རྒྱག་པ། སྣ་ཆུ་བར་མེད་དོན་པ། དྲེག་དང་གྲུམ་བུའི་

མཁལ་ནད་གསར་རྙིང། རྙོགས་ཚད། རེག་དུག རྩ་དཀར་གཉན་

དང་བསྡོངས་པ། མཛེ་ནད་བཅས་ལ་ཕན། 

གུར་གུམ་བཅུ་གསུམ། 

	 རང་བཞིན་ཅུང་ཟད་བསིལ་ལ་བཟི་མེད། མཆིན་རྒུད་དང་སྦྱར་

དུག་གི་ནད། མཁལ་མ་རྨས་ཤིང་འགྲམས་པའི་ནད། མཁལ་མར་

གཉན་ཚད་ཞུགས་པ། དྲི་ཆུ་ཐོན་དཀའ་བ། མགོ་བོའ་ིཞོགས་ཕྱེད་

ན་བ་དང༌། ཡ་སྲིན་བཅས་ལ་ཕན།

གྲུབ་ཐོབ་རིལ་དཀར། 

	 རང་བཞིན་ཅུང་ཟད་བསིལ་ལ་བཟི་མེད། ངན་ཁྲག་གློ་བར་བྱེར་

བས་གློ་མང་བ་དང༌། བྲང་ཁོག་ཚ་ཞིང་བསྡམས་པ། སྐད་འཛེར་བ། 

དབུགས་བསགས་པ། མཆིན་པར་ངན་ཁྲག་རྒྱས་པ་དེ་ཉིད་ཕོ་བར་

ལྷུང་བས་ཕོ་བའི་རྩི་ཉམས་ཏེ་ཁྲག་རུལ་སྐྱུག་པ་དང་འཁྲུ་བ། ཆུ་

སྐྱུར་ལངས་པ་བཅས་མདོར་ན། ཕོ་བ་སྨུག་པོ་སོགས་ལྡན་འདུས་

ནད་རིགས་ཀུན་ལ་ཕན།

གློ་ཚད་ཀུན་སེལ། 

	 རང་བཞིན་བསིལ་ཆེ་ལ་བཟི་འབྲིང༌། ཆམ་རིམས་གཉན་སོགས་གློ་

བར་བབས་པ་དང༌། གྲང་ཤུམ་བྱེད་པ། རྩིབ་གཟེར་དྲག་པོ་གཏོང་

བ། གློ་མང་བ། དབུགས་འགག་པ། ཡང་ན་དབུགས་སྣ་ཐུང་བ། ལུད་

པའི་ཁ་དོག་འགྱུར་ལྡོག་མང་བ་དང་ཚྭ་ཁུ་ཐོན་པ་བཅས་ལ་ཕན། 

དགའ་བ་བཅུ་དྲུག 

	 རང་བཞིན་བསིལ་འབྲིང་ལ་བཟི་མེད། ཡ་མ་དཀར་ནག་ཁྲ་གསུམ་

གྱི་ནད། དྲེག་དང་གྲུམ་བུའི་ནད། མཁལ་ནད་གསར་རྙིང་གི་ནད། 

ཚ་བ་རྙོགས་ཚད་ཀྱི་ནད། ཆུ་སེར་དཀར་ནག་གི་ནད། རེག་དུག་

གི་ནད། རྩ་དཀར་གྱི་ནད། གཟའ་ནད། ལུས་ཀྱི་སྲིན་བུ་འཁྲུགས་ཏེ་

ལུས་ཟུངས་ཟོས་པས་གཉན་སྲིན་གྱི་ནད་བཅས་ལ་ཕན།

འགག་སེལ་བརྒྱད་པ། 

	 རང་བཞིན་བསིལ་དྲོད་སྙོམས་ལ་བཟི་མེད། ཐུར་སེལ་རླུང་གི་རྒྱུ་བ་

ལོག་ནས་བཤང་བ་འགགས་པ་དང༌། བུ་བཙའ་མ་ཐུབ་པ། གཤའ་

མ་ཐོགས་པ་སོགས། མདོར་ན་སྨད་འགག་ཚ་གྲང་གང་རུང་ལས་

གྱུར་པ་ཐམས་ཅད་སེལ་ནུས། 

རྒ་སྤང༌། 

	 རང་བཞིན་ཅུང་བསིལ་ལ་བཟི་མེད། བྲང་བསྡམས་པ། གློ་མང་བ། 

ལུད་པ་གོག་དཀའ་བ། གྲེ་བ་ཚ་བ། གྲེ་བར་ཟ་ཕྲུག་ལངས་པ། སྟོད་

ན་བ། གྲེ་ཆམ། གློ་ཆམ། གློ་ཡུའི་ནད་སོགས་དང༌། ཁྱད་པར་དུ་ངན་

ཁྲག་གློ་བར་བབས་པ་དང་གློ་ཡུའི་གཉན་ཚད་སེལ། 

རྒ་ལོ་སྨན་དམར། 

	 རང་བཞིན་ཅུང་ཟད་བསིལ་ལ་བཟི་མེད། གློ་རྒྱག་པ། བྲང་ཁོག་

གཟེར་ཞིང་བསྡམས་པ། སྐད་འགགས་པ། གྲེ་བ་ཚ་བ། ངན་ཁྲག་

སྟོད་དུ་བྱེར་ནས་གཟེར་བ་སོགས་བད་ཁྲག་གི་ནད་ལ་ཤིན་ཏུ་ཕན།

རྒུན་འབྲུམ་བདུན་པ། 

	 རང་བཞིན་བསིལ་དྲོད་སྙོམས་ལ་བཟི་མེད། གློ་རྒྱག་པ་དང༌། སྟོད་

བརྒྱངས་པ། ལུད་པ་སྔོན་པོ་ཚི་ཅན་མང་བ། ཡང་ན་གློ་བ་སྐྱ་རྦབ་

ཀྱིས་གློ་མང་པོ་རྒྱག་པ། མིག་ལྕིབས་སྐྲངས་པ། དེ་མིན་བད་གློ་དང༌། 

དབུགས་མི་བདེ་བ་སོགས་ལ་ཕན།

རྒྱ་རུ་བཅུ་བཞི། 

	 རང་བཞིན་བསིལ་ཆེ་ལ་བཟི་མེད། མོ་ནད་ཁྲག་ཚབས་ཀྱིས་སྐེད་

པ་ན་ཞིང་རྒྱུ་ཞབས་གཟེར་བ་དང༌། དབུགས་སྣ་ཐུང་བ། སྟོད་ན་བ། 

ཁྲག་ཚབས་ནད་ཀྱི་མངལ་སྐྱོན་སེལ་བར་ཕན།

བརྒྱད་ལྔ། 

	 རང་བཞིན་དྲོད་ཅུང་ཟད་ཡོད་ཅིང་བཟི་མེད། ཕོ་དྲོད་ཉམས་པ་

དང༌། ལྟོ་ཆས་འཇུ་དཀའ་བ། ཨིག་ཀ་བརྒྱབ་པ། དེ་མིན་གྲང་རླུང་

དང་གྲོད་ཁོག་འཁྲོགས་ནས་བཤལ་བ་སོགས་དང༌། ཁྱད་པར་ཕོ་

རླུང་ནད་ལ་ཕན།

གྷི་ཁྱུང༌། 

	 གྷི་ཝཾ་དགུ་པའི་སྟེང་དུ་ཁྱུང་ལྔ་བསྣན་པ། རང་བཞིན་བསིལ་ཆེ་ལ་

བཟི་ཅུང་ཟད་ཆེ། བརྡབས་པ་དང༌། གཡང་དུ་ལྷུང་བ། ཤུགས་ལས་

བྱས་དྲགས་པ་ལ་སོགས་པའི་རྐྱེན་གྱིས་ནད་གཞི་འགྲམས་པ་དང༌། 

མཆིན་པ་མཆེར་པ་ཁྲག་དང་མཁྲིས་པ་སོགས་ཀྱི་ནད་ཕྱི་ནང་

དུ་འགྲམས་པའི་གཟེར་ལ་སོགས་པ་དང༌། ཁྱད་པར་དུ་དོན་སྣོད་

འགྲམས་པའི་ནད་ལ་མཆོག་ཏུ་ཕན།

གྷི་དགུ་ཁྱུང་ནག 

	 རང་བཞིན་བསིལ་ལ་བཟི་ཅུང་ཟད་ཆེ། མཆིན་ཚད་དང༌། མཁྲིས་

ཚད། གཉན་རིམས་ཕོ་མཆིན་ཡུལ་དུ་བབས་པ། མཁྲིས་པ་རྩར་

རྒྱུག་གི་ནད་སོགས་ལ་ཕན།

གྷི་ཏིག 

	 རང་བཞིན་བསིལ་ཆེ་ལ་བཟི་མེད། མཆིན་ཚད་དང་མཁྲིས་ཚད་

རྒྱས་པ། མཆིན་པར་ན་ཟུག་གཏོང་བ། མགོ་ན་བ། ཞེ་མེར་ལངས་

པ། ཁ་ཏིག་ཁ་བ། མིག་སྤྲིན་སེར་བ། ཆུ་མདོག་སེར་བ། མཆིན་ཁྲག་

རྒྱས་པ་སོགས་ལ་ཕན། 

གྷི་ཙན། 

	 གྷི་ཝཾ་དགུ་པ་དང་ཙནྡན་བརྒྱད་པ་གཉིས་བསྲེས་པ། རང་བཞིན་

བསིལ་ཆེ་ལ་བཟི་མེད། ལུས་ལ་ཚ་བ་རྒྱས་པ། སྐོམ་དད་ཆེ་བ། 

དབུགས་ཐུང་བ། མཆིན་པ་དང་སྟོད་དུ་གཟེར་ཟུག་གཏོང་བ། གློ་

མང་བ་དང་གཟེར་ཟུག་གཏོང་བ། ལུད་པའི་ནང་ཁྲག་དང་རྣག་

འདྲེས་པ། མདོར་ན་མཆིན་ཚད་དང་གློ་ཚད་ཀྱི་ནད་ལ་ཕན།

གྷི་ཝཾ་དགུ་པ། 

	 རང་བཞིན་བསིལ་ཆེ་ལ་བཟི་མེད། ལུས་བརྡབ་འགྲམས་ཀྱིས་

མཆིན་ནད་ཕོག་པ། མཆིན་ཁྲག་རྒྱས་པ། གཞོགས་གཡས་ཀྱི་རྩིབ་

ཐུང་གཟེར་བ། སྣ་ཁྲག་འཛག་པ། མཆིན་པར་ཚ་བ་ཞུགས་པས་

མིག་དམར་བ། བད་ཀན་སྨུག་པོ་ཚ་རྐྱེན་དང༌། མཆིན་ཆུ་བསགས་

པ་སོགས་ལ་ཕན། 

དངུལ་ཆུ་བཅོ་བརྒྱད། 

	 རང་བཞིན་ཅུང་ཟད་བསིལ་ལ་བཟི་ཆེ། ཤ་རུས་འཁོལ་བ་ལྟར་ཚ་

ཁྱུག་རྒྱག་པ། ཤ་མདོག་སྨུག་པོ་ཆགས་པ། རྐང་ལག་གི་ཚིགས་གཞི་

སྐྲངས་པ། ཁྲག་ངན་ཆུ་སེར་འཛག་པ། རྨ་འབྲས་ཤུ་བ། པགས་ནད་

ཟ་ཕྲུག མཛེ་ནད་རྐྱེན་གྱིས་སྐྲ་དང་སྨིན་མ་བྱི་བ། ལུས་ཀྱི་འཚོར་

བ་ཉམས་པ། དྲེག་གྲུམ་ཆུ་སེར་གྱི་ནད། གཉན་ཚད་བཅས་ལ་ཕན།

དངུལ་ཆུ་རིན་ཆེན་བཅོ་བརྒྱད། 

	 རང་བཞིན་ཅུང་ཟད་བསིལ་ལ་བཟི་ཆེ། ཤ་རུས་འཁོལ་བ་ལྟར་ཚ་

ཁྱུག་རྒྱག་པ། ཤ་མདོག་སྨུག་པོ་ཆགས་པ། རྐང་ལག་གི་ཚིགས་གཞི་

སྐྲངས་པ། ཁྲག་ངན་ཆུ་སེར་འཛག་པ། རྨ་འབྲས་ཤུ་བ་སོགས་མདོར་

ན་མཛེ་ནད་ཀྱི་རིགས་དང༌། དྲེག་གྲུམ་ཆུ་སེར་གྱི་ནད། གཉན་ཚད་

བཅས་ལ་ཕན། 

ཅུ་གང་ཉེར་ལྔ། 

	 རང་བཞིན་ཅུང་ཟད་བསིལ་ལ་བཟི་མེད། གློ་ནད་ཀྱིས་གློ་བ་གཟེར་

ཞིང༌། ལུད་པའི་ནང་དུ་ཁྲག་དོན་པ། གློ་བརྒྱལ་ལངས་པ། དབུགས་

ཧལ་བ། ཆམ་རྙིང་རུས་ལ་ཞེན་པ། སྟོད་ལ་ཚ་བ་རྒྱས་པ། གློ་ཚད་

དང་གློ་གཅོང་སོགས་ལ་ཕན། 

ཅུ་གང་བདེ་བྱེད། 

	 རང་བཞིན་བསིལ་དྲོད་སྙོམས་ལ་བཟི་མེད། ཚད་མཇུག་གིས་གློ་

བརྒྱབ་པ། ཁ་ཟས་དང་ཁ་ཞན་པ། ལུས་སྟོབས་ཤོར་བ། ཟུངས་ཁྲག་

ཞན་པ། ཆུ་གཞིའི་ནད་སོགས་ལ་ཕན།

ཅོང་ཏིག 

	 ཅོང་ཞི་དྲུག་པ་དང་ཏིག་ཏ་བརྒྱད་པ་གཉིས་བསྲེས་པ། རང་བཞིན་

བསིལ་དྲོད་སྙོམས་ལ་བཟི་མེད། མགོ་ན་བ་དང༌། ཞེ་མེར་ལངས་པ། 

ཁ་ཏིག་ཁ་བ། བྲང་ཁོག་ཚ་བ། མཁྲིས་ཁུ་སྐྱུག་པ་སོགས་དང༌། ཁྱད་

པར་དུ་སྨུག་པོ་མཁྲིས་ཤས་ཆེ་བའི་ནད་གཞི་སེལ་བར་བྱེད།

ཅོང་ཞི་ཉེར་གཅིག 

	 རང་བཞིན་ཅུང་ཟད་བསིལ་ལ་བཟི་མེད། བད་ཀན་སྨུག་པོའ་ིརྐྱེན་

གྱིས་ཕོ་བར་རྨ་ཆགས་པ། བྲང་ཁོག་ཚ་བ། ཆུ་སྐྱུར་སྐྱུག་པའམ་

མཁྲིས་ཁུ་དུད་ཁུ་སྐྱུག་པ། ཕོ་བ་དང་མཆིན་པའི་ཉེ་འཁོར་ན་བ། 

སྟོད་དང་བྲང་གཉིས་སྦྲགས་ནས་ན་བ་སོགས་ལ་ཕན།

ཅོང་ཞི་དྲུག་པ། 

	 རང་བཞིན་བསིལ་དྲོད་སྙོམས་ལ་བཟི་མེད། མ་ཞུ་བས་མཆིན་པར་

ཁྲག་ངན་རྒྱས་ནས་ཕོ་བ་དང་མཆིན་པ་ན་བ། འགག་དྲི་རྒྱག་པ། 

དང་ག་མེད་པ། བྲང་ཚ་བ། ཆུ་སྐྱུར་སྐྱུག་པ་སོགས་ཕོ་བ་སྨུག་པོའ་ི

ནད་གཞིར་ཕན།

གཅིན་སྙི་སྐྱུ་རུ་དྲུག་པ། 

	 རང་བཞིན་ཅུང་ཟད་བསིལ་ལ་བཟི་མེད། མཁལ་སྐེད་ན་ཞིང་ལུས་

སྨད་ཀྱི་དྲོད་ཚད་ཆུང་བ་དང༌། མལ་གཅིན་ཤོར་བ། གཅིན་པ་ཡང་

ཡང་བབ་པ། ཟས་མི་འཇུ་བ། ཉིན་གཉིད་མང་བ། གཅིན་པ་རྙོག་

ཅན་འབྱུང་བ། ཡུན་རིང་སོང་ཚམས་རྨ་ཐོར་ཐོན་པ་བཅས། མདོར་

ན། གཅིན་སྙི་ཟ་ཁུའི་ནད་རིགས་མཐའ་དག་སེལ་ནུས། 

གཅིན་སྙི་ཨ་རུ་བཅོ་བརྒྱད། 

	 རང་བཞིན་བསིལ་ལ་བཟི་མེད། མཁལ་གྲང་གིས་གཅིན་པ་དབང་

མེད་དུ་ཤོར་བ། མཆིན་ཁྲག་འརོ་དུ་ལྷུང་བ། གཅིན་ཁ་སྙི་བ། ཁུ་

བ་འཛག་པ། མཁལ་འགྲམས་དང་མཁལ་གཅོང་གི་ནད་སོགས་ལ་

ཕན། 

འཆི་མེད་སྲིན་སེལ། 

	 རང་བཞིན་སྙོམས་ལ་བཟི་འབྲིང༌། ཕོ་ལོང་རྒྱུ་མའི་སྲིན་དང༌། 

གཞང་སྲིན་སོགས་སྲིན་རིགས་གསོད་པ་དང༌། ཡ་མ། མིག་ནད། 

སོ་ནད། མགོ་བོ་གཟེར་བ། པགས་སྲིན་གྱིས་ཟ་ཕྲུག་ལངས་པ་དང༌། 

ཁྱད་པར་གཟེར་ཟུག་ལངས་པའི་གཉན་སྲིན་གླང་ཐབས་བཅས་ལ་

ཕན། 



  15

འཆི་མེད་ཨར་བརྒྱད། 

	 རང་བཞིན་ཅུང་ཟད་བསིལ་ལ་བཟི་མེད། སྙིང་ཁམས་མི་བདེ་བ། 

སྙིང་གཡུག་ཆེ་བ། སྙིང་གཟེར་རྒྱག་པ། དོན་མེད་ཁོང་ཁྲོ་ལངས་

པ། སྟོད་རྒྱངས་པ། ལྕེ་སྐམ་པ། ཁྲག་རླུང་གི་ནད་དང༌། སྙིང་ཚད་ཀྱི་

ནད་སོགས་ལ་ཕན། 

ཉི་ཁྱུང༌། 

	 སེ་འབྲུ་ཉི་དཀྱིལ་སྟེང་དུ་ཁྱུང་ལྔ་བསྣན་པ། རང་བཞིན་དྲོད་ལ་བཟི་

ཅུང་ཡོད། གཅིན་པ་བབ་དཀའ་བའམ་ཡང་ཡང་གཏོང་དགོས་པ། 

ལྒང་པ་དང་ཆུ་སོར་ན་ཟུག་གཏོང་བ་སོགས་ཁྱད་པར་དུ་གྲང་བ་

སྨད་དུ་བྱེར་བ་དང་གཉན་གཟེར་བཅས་ལ་ཕན།

གཉེན་པོ་བཅོ་བརྒྱད། 

	 རང་བཞིན་ཅུང་ཟད་བསིལ་ལ་བཟི་མེད། མཁལ་ཚད་བྱེར་བ་དང་

འགྲམས་པ། གཅིན་པ་བབ་དཀའ་བ། སྦྱར་དུག་ལ་སོགས་པའི་དུག་

རིགས། མཆིན་ཚད་རྒྱས་པ། མོ་ནད་ཁྲག་ཚབས། རྩ་དཀར་གྱི་ནད་

བཅས་ལ་ཕན།

ཏིག་ཏ་བརྒྱད་པ། 

	 རང་བཞིན་བསིལ་ཆེ་ལ་བཟི་མེད། མཁྲིས་ཚད་ཀྱིས་མགོ་ན་བ། 

གཅིན་པ་དང་ཤ་མདོག་སེར་བ། ཤ་དྲོད་དང་སྐོམ་དད་ཆེ་བ། ཞེན་

པ་ལོག་པ། ཁ་ཏིག་ཁ་བ། ཉིན་མོར་གཉིད་འཐིབས་པ། ལྕེ་དང་མིག་

སྤྲིན་སེར་པོ་ཆགས་པ་བཅས་ལ་ཕན། 

ཏིག་ཏ་ཉེར་ལྔ། 

	 རང་བཞིན་བསིལ་དྲོད་སྙོམས་ལ་བཟི་མེད། མགོ་ན་བ་དང༌། ཁ་

ཏིག་ཁ་བ། ལུས་བྱིངས་ཤིང་ཉོབ་པ། ཞེ་ལོག་པ། ཟས་མི་འཇུ་བ་

སོགས་མཁྲིས་ནད་ཚ་གྲང་སྤྱིར་ཕན། 

རྟ་བཟི་དམར་པོ། 

	 རང་བཞིན་བསིལ་ཆེ་ལ་བཟི་ཆེ། ཀླད་ཚད་དང༌། ཆམ་རིམས། སིབ་

བི་སོགས་ཀྱིས་ཚ་བ་རྒྱས་པ། མགོ་གཟེར་རྒྱག་པ། ལུད་པར་ཁྲག་

དོན་པ། མིག་སེར་བ་སོགས་དང༌། གཞན་ཡང་གག་པ་དང་ལྷོག་པ། 

གཉན་སྐྲངས་སོགས་ལ་ཕན། 

སྟར་ཁྱུང༌། 

	 སྟར་བྱང་སྟེང་ཁྱུང་ལྔ་བསྣན་པ། རང་བཞིན་བསིལ་དྲོད་སྙོམས་ལ་

བཟི་ཅུང་ཟད་ལྡན། བརྡབས་ཆག་བྱུང་བ་དང༌། རུས་པ་གས་ཆག་

ཤོར་བ། ཟུག་གཟེར་ཆེ་བ། ཁྲག་གི་རྒྱུ་བ་འགག་པ། དབུགས་འགག་

པ། སྟོད་དང་རྩིབ་མ་གཟེར་བ་སོགས་དང༌། ཁྱད་པར་དུ་བརྡབས་

སྐྱོན་གཉན་སྐྲངས་རིགས་ཀྱི་ན་ཟུག་གཅོག་པར་བྱེད།

སྟར་བུ་བཅུ་དགུ། 

	 རང་བཞིན་བསིལ་དྲོད་སྙོམས་ལ་བཟི་མེད། མོ་ནད་ཁྲག་ཚབས་

རྐྱེན་གྱིས་རྒྱུ་སྨད་ན་བ། སྐེད་པ་འཁོར་ནས་ན་བ། རྩ་ལ་ཚ་ཁྱུག་

རྒྱག་པ། རུས་ཚིགས་ན་བ། ཟླ་མཚན་མ་བབ་པ། ཁྲག་སྐྲན་འདྲིལ་

བ་སོགས་དང༌། གཞན་ཡང་མངལ་སྲིན་དང་ཁ་ཟས་མི་འཇུ་བ། ཕོ་

བ་སྦོས་རྒྱངས་བྱེད་པ། ཁ་ཟས་དང་ག་མི་བདེ་བ། སྒྲེགས་པ་འབྱུང་

བ་བཅས་ལ་ཕན།

སྟར་བྱང༌། 

	 རང་བཞིན་བསིལ་དྲོད་སྙོམས་ལ་བཟི་མེད། གཡང་དུ་ལྷུང་བའམ་

རྡོ་དང་དབྱུག་པ་ཕོག་པས་ཟུག་གཟེར་ཆེ་བ། དབུགས་གཏོང་

དཀའ་བ། དེ་བཞིན་རླུང་ཁྲག་སྟོད་འཚངས་ཀྱི་ནད་དང༌། སྨུག་པོ་

འགྱིངས་འདྲིལ་གྱི་ནད། མ་ཞུ་སྐྲན་གྱི་ནད། ཤ་དུག་དང་བཙན་

དུག་སོགས་ལ་ཕན། སྦྱོར་ཚད། སྟར་བུའི་ཁཎྜ་གྷ་རམ་༡༠ བྱང་

བུལ་སྤུས་ལེགས་གྷ་རམ་༣༠ སྟབ་སེང་གྷ་རམ་༥ བཅས་མཉམ་

དུ་བསྲེས་ཏེ་ཕྱེ་མ་ཞིབ་མོ་བཟོ་རྒྱུ། ཐུན་ཚད་གྷ་རམ་གཉིས་རེ་སྔ་

དགོང་གཉིས་སུ་ཆུ་ཁོལ་གྱིས་གཏང་བར་བྱ།

ཐང་ཆེན་ཉེར་ལྔ། 

	 རང་བཞིན་ཅུང་ཟད་བསིལ་ལ་བཟི་མེད། ཕོ་བ་སྨུག་པོས་ཁྲག་

སྐྱུག་པ་དང༌། ཟས་དུག་ཕོག་པ། སྣ་ཁྲག་དང་མངལ་ཁྲག་ཤོར་བ། 

ཆམ་སྡང་ཆེ་བ། མཁྲིས་ཚད་བཅས་ལ་ཕན་པ་དང༌། ཁྲག་གསོ་ཞིང་

འདུ་བ་སྙོམས་པ། དང་ག་འབྱེད་པ། མདོར་ན་དུག་དང་སྨུག་པོ་

ཚད་རྙིང་བྱེར་བ་སྡུད་པར་བྱེད། 

དྭ་ཏྲིག་ཉེར་ལྔ། 

	 རང་བཞིན་བསིལ་ཆེ་ལ་བཟི་མེད། དམར་བཤལ་དང༌། རྒྱུ་རིམས། 

རྒྱུ་རྒན། སྨུག་པོ་ཐུར་དུ་བབ་པ། རྒྱུ་མར་གཉན་ཚད་ཞུགས་པ། ཁྲག་

བཤལ་བ་སོགས་ལ་ཕན། 

དྭ་ལིས་བཅུ་དྲུག 

	 རང་བཞིན་བསིལ་དྲོད་སྙོམས་ལ་བཟི་མེད། སྐྱ་རྦབ་ཀྱིས་གདོང་

དང་མིག་ལྤགས་སྐྲངས་པ། རྐང་བོལ་དང་ངར་གདོང་སྐྲངས་པ། གློ་

མང་བ། དབུགས་བསགས་པ། མ་ཞུ་བས་ཕོ་བ་སྦོས་པ། བད་རླུང་

མགོ་འཁོར། གླང་ཐབས། ས་ཆུ་མི་འཕྲོད་པའི་ནད་བཅས་ལ་ཕན། 

དྭ་ལིས་བཅོ་བརྒྱད། 

	 རང་བཞིན་བསིལ་དྲོད་སྙོམས་ལ་བཟི་མེད། རྩ་ནད་ཀྱིས་རྩ་རྒྱུས་

རེངས་པ་དང་འཁུམས་པ། བརྐྱང་བསྐུམ་དཀའ་བ། དཔུང་པ་དང་

སྒྲོག་རུས། རྐང་ལག་བཅས་ལ་ན་ཟུག་ཆེ་བ། ཚོར་བ་རིམ་བཞིན་

ཉམས་པ། རྩ་མདུད་ལངས་པ། རྐང་པ་ཞ་རིལ་ཆགས་ཤིང་ཤ་སྐམ་

པ། ཁ་མིག་ཡོ་བ། དྲན་པ་ཉམས་པ། རྩ་དཀར་དང་རྩ་གྲིབ་ཀྱི་ནད་

སོགས་ལ་ཕན།

དྭགས་སྨན་བཅོ་ལྔ། 

	 རང་བཞིན་རྣོ་ལ་དྲོད་འབྲིང༌། བཟི་མེད། ཁ་ཟས་མི་འཇུ་བ་དང༌། 

སྒྲེགས་པ་མང་བ། སྦོས་རྒྱངས་ཆེ་བ། བྲང་ཚ་བ། ཆུ་སྐྱུར་སྐྱུག་པ། བེ་

སྣབས་སྐྱུག་པ། ཁ་ཟས་སྐྱུག་པ། ཁོག་པ་ཡང་ཡང་བཤལ་བ། ཕོ་བ་

ཧྲེམ་མེར་ན་བ། ཕོ་ལོག་གི་ནད་དང་རྒྱུ་གཟེར་གྱི་ནད། གླང་ཐབས་

ཀྱི་ནད། ལྕགས་དྲེག་གི་ནད། ལྷག་པར་ཕོ་གཅོང་གི་ནད་བཅས་ལ་

ཕན།

བདུད་ཏིག 

	 བདུད་རྩི་གསུམ་སྦྱོར་དང་ཏིག་ཏ་བརྒྱད་པ་གཉིས་བསྲེས་པ། རང་

བཞིན་ཅུང་ཟད་བསིལ་ལ་བཟི་མེད། བད་མཁྲིས་ཀྱིས་མགོ་བོ་ན་

བ་དང༌། ཁ་ཏིག་རྒྱག་པ། ཞེ་མེར་ལངས་པ། ཟས་ལ་དང་ག་མེད་པ། 

མཁྲིས་པ་སྐྱུག་པ། བྲང་ཚ་ལངས་པ། ཆུ་ཚན་དང་མཁྲིས་ཁུ་སྐྱུག་

པ་སོགས་དང༌། ཁྱད་པར་དུ་སྨུག་པོ་མཁྲིས་ཤས་ཆེ་བའི་ནད་གཞི་

སེལ།

བདུད་རྩི་ལྔ་ལུམས། 

	 རང་བཞིན་བསིལ་དྲོད་སྙོམས་ལ་བཟི་མེད། ཡན་ལག་གི་ཚིགས་

རྣམས་ན་ཞིང་སྐྲངས་པ། ཡན་ལག་རེངས་འཁུམས་བྱེད་པ། དུག་

དང་ཚད་རོ་རྙིང་པ་རྣམས་ཕྱིར་འདོན་པ། རྩ་དཀར་དང་དྲེག་གྲུམ་

ཆུ་སེར་སོགས་ལ་ཕན།

བདུད་རྩི་བཅུ་གཅིག 

	 ཨ་གར་བརྒྱད་པ་དང་བདུད་རྩི་གསུམ་སྦྱོར་གཉིས་བསྲེས་པ། རང་

བཞིན་བསིལ་དྲོད་སྙོམས་ལ་བཟི་མེད། སྙིང་ནད་ཀྱིས་མཆིན་ཡུལ་

དུ་གཟེར་བ་དང༌། མགོ་ཡུ་འཁོར་བ། དེ་མིན་བད་ཁྲག་ནད་ཀྱིས་

བྲང་ཁོག་ཚ་ཞིང་ཆུ་སྐྱུར་ལངས་པ་སོགས་དང༌། ཁྱད་པར་དུ་སྙིང་

རླུང༌། བད་རླུང༌། བད་ཁྲག་བཅས་ལ་ཕན།

བདུད་རྩི་འཆི་གསོས། 

	 རང་བཞིན་ཅུང་ཟད་བསིལ་ལ་བཟི་མེད། ཚད་མཇུག་གློ་བར་

བབས་པ། གློ་ལངས་ནས་ལུད་པ་སྐྱ་གསོབ་རྣག་འདྲ་བ་སྔོ་འཇོབ་

མང་དུ་དོན་པ། དྲི་མི་ཞིམ་པ། ཡང་ལུད་པར་ཁྲག་དོན་པ། དབུགས་

ཧལ་བ། ལུས་སྟོད་ལྕི་བ། ཤ་སྐམ་པ་སོགས་ལ་ཕན། 

བདེ་སྙོམས། 

	 རང་བཞིན་དྲོད་ལ་བཟི་མེད། ཕོ་དྲོད་ཉམས་པས་ཟས་མི་འཇུ་

བ། དང་ག་ཞན་པ། ལྷེན་སྐྲན་དང་ཕོ་བར་ལྕགས་དྲེག་ཆགས་པ། 

བད་ཀན་སྐྱ་བོ། ཕོ་མཆིན་མི་བདེ་བ། ཆུ་སེར་པགས་ནད། ཟ་ཕྲུག་

སོགས་མདོར་ན་བད་ཀན་ལྡན་འདུས་ཀྱི་ནད་རིགས་མཐའ་དག་

ལ་ཕན། 

བདེ་མྱུག 

	 རང་བཞིན་བསིལ་དྲོད་སྙོམས་ལ་བཟི་མེད། ཁྲག་མཁྲིས་ཕོ་བར་

ལྷུང་བ་དང༌། ཕོ་བ་སྨུག་པོས་ཁྲག་སྐྱུག་པ་དང་ཁྲག་སྐྲན་འདྲིལ་བ། 

མེ་དྲོད་ཉམས་པ། མ་ཞུ་གསར་རྙིང་གི་ནད། ཕོ་ནད་ཚ་གྲང་མཐའ་

དག་དང༌། གཞན་ཡང་མོ་ནད་ཁྲག་ཚབས་ཀྱིས་ཟླ་མཚན་བཀག་

པ་སོགས་ལ་ཕན།

རྡོ་ཁྲག 

	 རོྡ་རྗེ་རབ་འཇོམས་དང་རྒ་ལོ་སྨན་དམར་གཉིས་བསྲེས་པ། རང་

བཞིན་ཅུང་བསིལ་ལ་བཟི་ཅུང་ཟད་ལྡན། ཡ་ཁྲག་གིས་མིག་དམར་

ཞིང་ཚ་ཤར་རྒྱག་པ། མིག་ལྤགས་ཀྱི་མཐའ་ལ་དམར་པོ་ཆགས་ནས་

ཟ་ཕྲུག་ལངས་པ། ལིང་ཏོག་ཤ་འཛེར་རྒྱས་པ། སྣ་བུག་འགག་པ། 

སྣབས་ལུད་མང་བ། ཡ་ཆམ་གྱིས་སྣ་ཆུ་འཛད་མེད་དོན་པ། ཡ་ཁྲག་

གིས་མགོ་ན་བ་སོགས་དང༌། ཁྱད་པར་དུ་ཡ་ཁྲག་དང་ཡ་སྲིན་གྱི་

མགོ་ནད་སེལ། 

རྡོ་རྗེ་ཁྲབ་རིལ། 

	 རང་བཞིན་བསིལ་དྲོད་སྙོམས་ལ་བཟི་འབྲིང༌། དྲེག་གྲུམ་ཆུ་སེར་

གྱི་ནད་དང༌། གཉན་སྐྲངས། ཕོ་ལོང་རྒྱུ་སྲིན་གྱི་ནད། གཉན་གླང༌། 

གག་ལྷོག མཛེ་ནད་བཅས་དང༌། ཁྱད་པར་གཉན་སྲིན་འཇོམས་

ཤིང་གཟེར་ཟུག་གཅོག་པ་དང༌། གཉན་ནད་རྨེན་བུའི་ནད་ལ་

མཆོག་ཏུ་ཕན།

རྡོ་རྗེ་རབ་འཇོམས། 

	 རང་བཞིན་ཅུང་བསིལ་ལ་བཟི་ཅུང་ཟད་ལྡན། ཡ་ཁྲག་གིས་མགོ་

ན་བ་དང༌། མིག་སྤྲིན་དམར་པོ་ཆགས་པ། མིག་ལ་ཚ་ཤར་རྒྱག་པ། 

མིག་ཆུ་དོན་པ། ལིང་ཏོག་དང་ཤ་འཛེར་སྐྱེས་པ། སོ་ན་བ། གཞན་

ཡང་ཡ་སྲིན་གྱིས་སྣ་ཁུག་ལ་གཉན་ཁ་རྒྱས་པ། སྣ་ཆུ་དམར་སེར་

འཛག་པ། ཡང་ན་སྣབས་ལུད་རྣག་འདྲ་བ་དོན་པ། སྣ་འགགས་པ། 

མིག་རུས་དང་ཁུར་ཚོས་ཀྱི་རུས་པར་ཟུག་གཟེར་བརྒྱབ་པ། ཨམ་

ཅོག་ལ་རྣག་བརྒྱབ་པ། ཁྲག་རླུང་གི་ནད་གཞི་བཅས་ལ་ཕན།

ནོར་བུ་བདུན་ཐང༌། 

	 རང་བཞིན་ཅུང་ཟད་བསིལ་ལ་བཟི་མེད། ཁྲག་རླུང་གི་ནད། ཆམ་

རིམས་ཀྱིས་མགོ་དང་རུས་ཚིགས་ན་བ། གྲང་ཤུམ་རྒྱག་པ། ལུས་

ཁམས་ལྕི་བ། སྐོམ་ཚད་ཆེ་བ། མཚན་མོ་ཚ་དྲོད་རྒྱས་པ་སོགས་ལ་

ཕན།

པད་རག་མདོག་ལྡན། 

	 རང་བཞིན་ཅུང་ཟད་བསིལ་ལ་བཟི་མེད། མཁལ་མ་ན་བ་དང༌། 

ལྒང་པར་ན་ཟུག་གཏོང་བ། གཅིན་པ་བབ་དཀའ་བའམ་གཅིན་པ་

ཡང་ཡང་བྲོ་བ། གྲང་བ་འཛག་པ། འགྲམས་ཁྲག་སྨད་དུ་ལྷུང་བ། 

མཁལ་འགྲམས་དང་ལྒང་པའི་ནད་སོགས་ལ་ཕན།

སྤང་ཁྲག་བཅུ་གཉིས། 

	 སྤང་རྩི་བཅུ་གཉིས་དང་རྒ་ལོ་སྨན་དམར་གཉིས་བསྲེས་པ། རང་

བཞིན་བསིལ་ལ་བཟི་ཆེ། ཆམ་རིམས་ཀྱིས་མིད་པ་ན་བ་དང༌། ཚ་

སྐམ་བྱེད་པ། ལྕེ་ཆུང་སྐྲངས་པ། སྐད་འཛེར་བ། བྲང་ཁོག་བསྡམས་

པ། དེ་མིན་མིག་དམར་པོ་ཆགས་པ། ཤ་འཛེར། ལིང་ཐོག་སོགས་

དང༌། ཁྱད་པར་དུ་ཆམ་རིམས་ཡ་ཁྲག་གཉན་ཚད་འཇོམས་པར་

བྱེད། 

སྤང་ཁྲག་བཅོ་ལྔ། 

	 སྤང་རྒྱན་བཅོ་ལྔ་དང་རྒ་ལོ་སྨན་དམར་གཉིས་བསྲེས་པ། རང་

བཞིན་ཅུང་ཟད་བསིལ་ལ་བཟི་མེད། བྲང་བསྡམས་པ། གློ་མང་

བ། ལུད་པ་གོག་དཀའ་བ། གྲེ་བ་ཚ་བ། གྲེ་བར་ཟ་ཕྲུག་ལངས་པ། 

དབུགས་མི་བདེ་བ། སྐད་འགགས་པ། བྲང་ཚ་ལངས་པ། སྟོད་ན་བ། 

གྲེ་ཆམ་གྱི་ནད་དང་གློ་ཆམ་གྱི་ནད། ངན་ཁྲག་གློ་བར་བབས་པའི་

ནད་སོགས་ལ་ཕན།

སྤང་རྒྱན་བཅོ་ལྔ། 

	 རང་བཞིན་ཅུང་ཟད་བསིལ་ལ་བཟི་མེད། ཆམ་ཚད་གྲེ་བར་བབས་

པའི་རྐྱེན་གྱིས་མིད་པ་ཚ་ཞིང་སྐམ་པ་དང༌། ཟ་ཕྲུག་ལངས་པ། གློ་

རྒྱག་པ། ལུད་པ་ལྦུ་སོབ་སྔོན་པོ་དོན་པ། སྐད་འགགས་པ། བྲང་

བསྡམས་པ། བད་རླུང་གིས་སྟོད་གཟེར་བ། དབུགས་མི་བདེ་བ་

སོགས་དང༌། ཁྱད་པར་བད་ཚད་ཀྱི་ནད་ལ་ཕན།

སྤང་རྩི་བཅུ་གཉིས། 

	 རང་བཞིན་བསིལ་ལ་བཟི་ཆེ། རིམས་ཚད་དང་རྒྱས་ཚད། གཉན་

སྐྲངས། ནུ་མ་སྐྲངས་པ། སོ་ན་བ་སོགས་ལ་ཕན།

སྤོས་དཀར་བཅུ་པ། 

	 རང་བཞིན་ཅུང་ཟད་བསིལ་ལ་བཟི་མེད། རྐང་ལག་གི་རུས་ཚིགས་

སྐྲངས་ནས་དམར་པོ་ཆགས་པ་དང༌། ན་གཟུག་གཏོང་བ། ཚ་ཁྱུག་

རྒྱག་པ། གཟུགས་པོར་ཤུ་ཐོར་དོན་པ། ཟ་ཕྲུག་ལངས་པ། ཆུ་སེར་གྱི་

ནད། དྲེག་ནད། གྲུམ་བུའི་ནད་བཅས་ལ་ཕན།

སྤོས་ཁྱུང་བཅོ་ལྔ། 

	 རང་བཞིན་བསིལ་ལ་བཟི་ཅུང་ཟད་ལྡན། ཡན་ལག་གི་ཚིགས་

རྣམས་ན་ཞིང་སྐྲངས་པ་དང༌། འབྲུམ་ཐོར་ཤར་བ། ཚ་ཁྱུག་རྒྱག་པ། 

ཤ་མདོག་འགྱུར་བ། ཟ་ཕྲུག་ལངས་པ་སོགས་དྲེག་གྲུམ་ཆུ་སེར་གྱི་

ནད་ལ་ཕན།  

སྤྲིན་བྲལ་ཟླ་ཟེར། 

	 གཙོ་བོ་བརྒྱད་པ་དང་ནོར་བུ་བདུན་ཐང་བསྲེས་པ། རང་བཞིན་

བསིལ་ལ་བཟི་མེད། དོན་ལྔ་སྣོད་དྲུག་ལ་ཁྲག་མཁྲིས་ཀྱི་ནད་

ཞུགས་པ་དང༌། འཁྲུགས་ཚད་དང་རིམས་ཚད་གསར་རྙིང་མ་ལུས་

པ་སེལ་བར་བྱེད།  

ཕག་གྲུ། 

	 རང་བཞིན་དྲོད་འབྲིང་ལ་བཟི་མེད། ཁ་ཟས་མ་ཞུ་བས་སྦོས་རྒྱངས་

བྱེད་པ། སྐྱུག་པ། ཁོག་པ་བཤལ་བ། ཚ་ཤར་ལངས་པ། ཆུ་སྐྱུར་ལངས་

པ། ཕོ་བའི་མེ་དྲོད་ཉམས་པ་བཅས། མདོར་ན་བད་ཀན་ལྷེན་སྐྲན་

དང༌། བད་ཀན་སྐྱ་བོ། སྨུག་པོ་གྲང་ཤས་ཆེ་བའི་ནད་ལ་ཕན།

ཕན་པ་ཀུན་ལྡན། 

	 རང་བཞིན་བསིལ་ཆེ་ལ་བཟི་ཆེ། གག་ལོག་གི་ནད། ཚད་རིམས་ཀྱི་

ནད། ཡ་མ་དང་སོ་སྲིན་གྱི་ནད། ལྕེ་འབམ་གྱི་ནད་སོགས་ལ་ཕན།

འཕྲུལ་ཐང༌། 

	 རང་བཞིན་བསིལ་འབྲིང་ལ་བཟི་མེད། ཆམ་རིམས་ཀྱིས་གྲང་ཤུམ་

རྒྱག་པ། མགོ་དང་རྐང་ལག་གི་ཚིགས་ན་བ། གློ་རྒྱག་པ། མིད་པ་

ཚ་བ། སྐད་འགགས་པ། སྐོམ་ཚད་ཆེ་བ། རིམས་ཚད་གཉན་སོགས་

སྨིན་པ་དང་སྡུད་པར་ཕན་པ་དང༌། གཞན་ཡང་ཆམ་རིམས་སྔོན་

འགོག་ཐུབ་པ་དང༌། ཁྲག་རླུང་སྟོད་འཚངས་ཀྱིས་རྒྱབ་མདུན་

གཟེར་བ། ཁ་ལྕེ་སྐམ་པ། ཁྲག་འཁྲུགས་པ་སོགས་སྣེ་མང་འདྲེས་

པའི་ནད་ལ་ཕན།

བི་མ་ལ། 

	 རང་བཞིན་བསིལ་དྲོད་སྙོམས་ལ་བཟིམེད། སྙིང་མི་དགའ་བ་

དང༌། ཤེས་པ་འཕྱོ་ཞིང་བློ་ཚབ་ཚུབ་ཆགས་པ། རོ་སྟོད་ན་ཞིང་རྒྱབ་

མདུན་གཟེར་བ། དྲན་པ་མི་གསལ་བ། བརྗེད་ངས་ཆེ་བ། གནས་

གཅིག་ཏུ་སྡོད་མི་ཚུགས་པ། དབུགས་སྣ་ཐུང་བ། སྙིང་རླུང་གིས་

སྐབས་རེ་བརྒྱལ་བ་བཅས་ལ་ཕན།

བྱ་ཁུད་ཁྱུང་བསྣན། 

	 བྱ་ཁུད་བདུད་རྩི་གསུམ་སྦྱོར་སྟེང་དུ་ཁྱུང་ལྔ་བསྣན་པ། རང་བཞིན་

བསིལ་ལ་བཟི་ཅུང་ཟད་ལྡན། བརྡབས་ཆག་བྱུང་བ་དང༌། གཉན་

སྐྲངས། གཉན་ཚད་རྒྱས་པ། རུས་པ་གས་ཆག་ཤོར་བ། རུས་ཆག་

མཐུད་པ་དང་སྒྲིག་པ། རུས་ནད་གསོ་བ། ཆུ་སེར་སྐེམ་པ་སོགས་

བྱེད། ཁྱད་པར་དུ་རུས་པ་གས་ཆག་སྦྱོར་ཞིང་གཉན་ཁ་གཅོག 

བྱ་ཁུད་བདུད་རྩི་གསུམ་སྦྱོར། 

	 རང་བཞིན་བསིལ་ལ་བཟི་མེད། བརྡབ་ཆག་གིས་རུས་པ་གས་ཆག་

ཤོར་བ་རྣམས་སྦྱོར་བ་དང༌། རུས་ནད་གསོ་ཞིང་ཆུ་སེར་སྐེམ་པར་

བྱེད། ཟུག་གཟེར་ཆེ་བ། གཉན་སྐྲངས་དང་རྨ་སོགས་ལ་ཕན། 

བྱི་ཏང་བདུན་པ། 

	 རང་བཞིན་བསིལ་དྲོད་སྙོམས་ལ་བཟི་མེད། ཕོ་སྲིན་གླང་ཐབས་

ཀྱིས་ཕོ་བར་གྲིས་དཀྲུགས་པ་ལྟར་ན་ཟུག་གཏོང་བ་དང༌། རྔུལ་

ནག་དོན་པ། དབུགས་འགག་པ། གཞང་འབྲུམ་གྱིས་རྐུབ་ནང་ཐོར་

པ་སྐྱེས་ནས་ན་ཟུག་གཏོང་བ། བཤང་བ་གཏོང་དུས་ཁྲག་དོན་པ། 

གཉན་ཁ་རྒྱས་པ་སོགས་ལ་ཕན། 

བྲག་ཁྱུང༌། 

	 རང་བཞིན་ཅུང་བསིལ་ལ་བཟི་ཅུང་ཟད་ལྡན། སྣོད་ཀྱི་ཁྲག་མཁྲིས་

དང༌། ཕོ་བ་གླང་ཐབས་དང༌། གཉན་སྲིན་སོགས་རྒྱུ་མར་བབས་

པ། ཁོག་པ་བཤལ་བ། རྒྱུ་མར་ཚ་བ་ཞུགས་པ་ཟུག་གཟེར་གཏོང་བ་

བཅས་ལ་ཕན། 

བྲག་ཞུན་དགུ་པ། 

	 རང་བཞིན་ཅུང་ཟད་བསིལ་ལ་བཟི་མེད། ཁྲག་མཁྲིས་ཕོ་བར་ལྷུང་

ནས་ཟུག་གཟེར་གཏོང་བ་དང༌། རྒྱུ་ཚད་ཀྱིས་རྒྱུ་སྨད་ལ་ན་ཟུག་

གཏོང་བ། ཁོག་པ་བཤལ་བ། ཁྲག་བཤལ་བ་སོགས་ལ་ཕན། 

བྲེ་ག་བཅུ་གསུམ། 

	 རང་བཞིན་བསིལ་དྲོད་སྙོམས་ལ་བཟི་མེད། སྣོད་དྲུག་གི་ནང་

ཚན་ལྒང་པའི་ནད་རིགས་དང༌། གཅིན་པ་ཐོན་སྐབས་ཆུ་ཁ་ཚ་

བ། རྒྱུ་ཞབས་དང་མཁལ་མ་འགྲམས་ཤིང་ན་བ། པུས་མོ་དང་བོལ་

གོང་སོགས་སྐྲངས་པའི་འརོ་ལྷུང༌། ཁྱད་པར་ཕོ་མཚན་གྱི་འབྲས་བུ་

སྐྲངས་པ་བཅས་ལ་ཕན།

བློན་ཁྱུང༌། 

	 བློན་པོ་གསུམ་སྦྱོར་སྟེང་དུ་ཁྱུང་ལྔ་བསྣན་པ། རང་བཞིན་བསིལ་

ལ་བཟི་ཅུང་ཟད་ཡོད། བྱིས་པའི་ཆམ་རིམས་དང༌། གློ་ཚད། གཉན་

ཚད་སོགས་ལ་ཕན། བློན་པོ་གསུམ་སྦྱོར་གྷ་རམ་གཅིག་དང་ཕྱེད་

ཀའི་སྟེང་དུ་ཁྱུང་ལྔ་རིལ་བུ་གཉིས་རེ་བསྣན་ཏེ་ཆུ་ཁོལ་གྲང་གིས་

གཏོང་དགོས།

བློན་པོ་དགུ་སྦྱོར། 

	 རང་བཞིན་བསིལ་ལ་བཟི་མེད། བྱིས་པ་ཆུང་ངུར་འཁྲུགས་ཚད་

ཕོག་པ་དང༌། གློ་མང་དུ་ལུ་བ། དུས་རིམས་ལ་སོགས་པའི་ནད་

རིགས་མཐའ་དག་སེལ་བར་བྱེད། 

བློན་པོ་གསུམ་སྦྱོར། 

	 རང་བཞིན་བསིལ་ལ་བཟི་མེད། ཕྲུ་གུར་ཚ་བ་བརྒྱབ་པ་དང༌། སྐོམ་

ཚད་བྱེད་པ། གློ་ཚད་དང་རིམས་ཚད་སོགས་ལ་ཕན།  

དབང་པོ་ཀུན་གསལ། 

	 རང་བཞིན་བསིལ་ལ་བཟི་མེད། ཡ་ཆམ་གྱིས་སྣ་ཆུ་དོན་པ་དང་སྣ་

འགག་པ། སྐད་འཛེར་པ། ཧབ་སྦྲིད་རྒྱག་པ་སོགས་ལ་ཕན་པ་དང༌། 

གཞན་ཡང་མིག་ལ་སོགས་པའི་དབང་པོ་གསལ་བར་བྱེད། 

དབྱངས་ཅན་རིལ་བུ། 

	 རང་བཞིན་བསིལ་ལ་བཟི་མེད། ཁ་དིག་པ་དང༌། ཤེས་པ་རྨོངས་

ཤིང་འཐིབ་པ། བརྗེད་ངས་ཆེ་བ་སོགས་སེལ་ནུས་ཤིང༌། ཁྱད་པར་

དུ་རིག་སྟོབས་དང་དྲན་པའི་དབང་པོ་གསལ་བར་བྱེད།

འབའ་སམ་ལྷ་ལུང༌། 

	 རང་བཞིན་བསིལ་དྲོད་སྙོམས་ལ་བཟི་མེད། མཁལ་མ་ན་ཞིང་དགྱེ་

གུག་དཀའ་བ། དཔྱི་སྐེད་གཟེར་བ། དྲོད་ཞན་པ། བཤུལ་ཤ་ན་བ། 

རྐང་པ་སྦྲིད་པ། གཅིན་པ་བབ་དཀའ་བ། ས་བོན་འཛག་པ། མཁལ་

འགྲམས་དང་མཁལ་གཅོང་སོགས་ལ་ཕན།

འབམ་གྱི་གསང་སྨན། 

	 རང་བཞིན་བསིལ་ཆེ་ལ་བཟི་མེད། འབམ་དཀར་ནག་ཁྲ་གསུམ་

ཀུན་ལ་ཕན། ནུས་པ་བསིལ་ཆེ་བས་སྐབས་འགར་ཕོ་བའི་མེ་དྲོད་

གསོ་བྱེད་ཀྱི་སྨན་གཏང་བར་བྱ། 

འབོལ་སྨན་བདུན་པ། 

	 རང་བཞིན་ཅུང་བསིལ་ལ་བཟི་མེད། དབུགས་བསགས་པ། གཅིན་



  30

པ་བབ་དཀའ་བ། སྐོམ་དད་ཆེ་བ། རྐང་པའི་བོལ་གོང་དང༌། ངར་

གདོང༌། མིག་ལྕིབས་སྐྲངས་པ། ཚ་ཆུ་ནས་གྲང་ཆུར་བསྒྱུར་བ། ཚ་

ཆུའི་ནད་སྟོབས་ཆེ་བ་བཅས་ལ་ཕན། 

འབྲོང་རྩེ་ཨར་བརྒྱད། 

	 རང་བཞིན་ཅུང་བསིལ་ལ་བཟི་མེད། ཁྲག་རླུང་སྟོད་འཚང་གིས་

དབུགས་སྣ་ཐུང་ཞིང་བརྔམས་པ་དང༌། སྙིང་གཡུག་པ། བརྗེད་ངས་

ཆེ་བ། གཉིད་མི་ཁུག་པ། སེམས་མི་སྐྱིད་པ། སྟོད་བརྒྱངས་པ། སྙིང་

གཟེར་རྒྱག་པ་བཅས་ལ་ཕན།  

འབྱར་ཆེན། 

	 རང་བཞིན་བསིལ་དྲོད་སྙོམས་ལ་དུག་ཤས་ཆེ། འབམ་ནད་ཀྱིས་

རྐང་པ་སྐྲངས་པ། དྲེག་གྲུམ་ཆུ་སེར་གྱི་ནད། བརྡབས་ཆག་སོགས་

ཀྱི་སྐྲངས་པོའ་ིརིགས་འཇོམས་ཤིང་ན་ཟུག་གཅོག་པ་ཡིན། དོ་

སྣང་བྱ་དགོས་པ་སྟེ། སྨན་འདི་ཁ་ལ་གཏོང་རྒྱུ་མེད་ཅིང༌། འབྱར་

རྒྱག་སྐབས་ཕྱེ་མ་གྷ་རམ་༡༠ཙམ་ལ་གྲོ་ཞིབ་ཅུང་ཟད་བསྲེས་པར་

ཆུ་ཁོལ་བླུགས་ཏེ་གར་སླ་ཞོ་ཙམ་བཟོས་རྗེས་སྐྲངས་པོ་ཡོད་སར་

བྱུགས་ཐོག་སེང་རས་ཀྱིས་དཀྲི་དགོས་པ་དང༌། སང་ཉིན་དེར་

འབྱར་བྱུགས་པ་རྣམས་ཆུ་ཁོལ་དྲོད་འཇམ་གྱིས་གཙང་མ་བཀྲུས་

རྗེས་སླར་ཡང་བྱུག་དགོས། 

མ་ནུ་བཞི་ཐང༌། 

	 རང་བཞིན་ཅུང་ཟད་བསིལ་ལ་བཟི་མེད། རིམས་ཚད་མ་སྨིན་པ་

དང༌། བད་ཀན་སྐྱ་སྨུག་གི་ནད། སྟོངས་ཚད་ཀྱི་ནད། མཆིན་ཁྲག་

རྒྱས་པ། མཆིན་པར་ན་ཟུག་གཏོང་བ། སྟོད་གཟེར་བརྒྱབ་པ། མིག་

དམར་པོ་ཆགས་པ་སོགས་ལ་ཕན། 

མན་ངག་གུར་གུམ་བཅུ་གསུམ། 

	 རང་བཞིན་བསིལ་ལ་བཟི་ཆེ། ཡ་མའི་ནད་དང༌། ཁྲག་མཁྲིས་ཀྱིས་

མགོ་ན་བ། ཀླད་པའི་ཚད་ནད་སོགས་ལ་ཕན། 

མན་ངག་བསིལ་སྦྱོར། 

	 རང་བཞིན་ཅུང་བསིལ་ལ་བཟི་མེད། མཆིན་ཁྲག་རྒྱས་པ། སྟོད་

བརྒྱངས་པ། རྩིབ་གཟེར་བརྒྱབ་པ། དབུགས་བཀག་པ་སོགས་དང༌། 

དེ་མིན་ཕོ་ཚད། མཆིན་ཚད། གབ་ཚད། སྙིང་ཚད། ཟས་དུག་དང་

གྱུར་དུག་སོགས་ལ་ཕན། 

མུ་ཏིག་ཉེར་ལྔ། 

	 རང་བཞིན་བསིལ་དྲོད་སྙོམས་ལ་བཟི་མེད། མགོ་ན་བ་དང༌། མགོ་

གཟེར་བ། ལྟག་རྩ་ན་བ། གཟུགས་པོ་ཕྱེད་ཀར་ཚོར་བ་མེད་པ། 

རྐང་ལག་རེངས་པའམ་འཁུམས་པ། ཁ་མིག་ཀྱོག་པ། སྐད་ཆ་སྒྲ་མི་

གསལ་བ། དྲན་པ་མི་གསལ་བ། རྩ་དཀར་དང་རྩ་གྲིབ་སོགས་ལ་

ཕན། 

ཙན་དན་བརྒྱད་པ། 

	 རང་བཞིན་བསིལ་ལ་བཟི་མེད། གློ་མང་བ་དང༌། ལུད་པའི་ནང་

ཁྲག་དང་རྣག་དོན་པ། གློ་བ་དང་མཆིན་པའི་ཡུལ་དུ་གཟེར་བ། གློ་

ཚད་དང་མཆིན་ཁྲག་རྒྱས་པ་སོགས་ལ་ཕན། 

ཙན་དན་བཅོ་བརྒྱད། 

	 རང་བཞིན་ཅུང་ཟད་བསིལ་ལ་བཟི་མེད། ཁྲག་ཤེད་དང༌། ཁྲག་

ངན་རྒྱས་པས་རྩིབ་གཟེར་རྒྱག་པ། སྟོད་བརྒྱངས་པ། ཁ་ལྕེ་སྐམ་

པ། མིག་སྤྲིན་དང་གདོང་མདོག་སྨུག་པོ་ཆགས་པ། སྐད་འཛེར་བ། 

མགོ་ན་བ། མགོ་ཡུ་འཁོར་བ། མིག་རབ་རིབ་ཆགས་པ། ཤ་འཕིག་

པ། དེ་མིན་སྙིང་གི་འཕར་སྟངས་མི་སྙོམས་པ། སྙིང་གཟེར་རྒྱག་

པ། སྨུག་པོས་ཁྲག་སྐྱུག་པའམ་ཁྲག་བཤལ་བ། མཆིན་ཁྲག་རྒྱས་པ་

སོགས་ལ་ཕན། 

གཙོ་ཁྱུང༌། 

	 གཙོ་བོ་བརྒྱད་པའི་སྟེང་དུ་ཁྱུང་ལྔ་བསྣན་པ། རང་བཞིན་བསིལ་ཆེ་

ལ་བཟི་ཅུང་ཟད་ལྡན། གློ་ཚད་རྐྱེན་གྱིས་གློ་ལངས་ནས་དབུགས་

དངངས་པ། ལུད་པ་དམར་སེར་དོན་པ། རྩིབ་ལོགས་གཟེར་བ། 

མཆིན་ཚད་ཀྱིས་མཆིན་པར་ན་ཟུག་གཏོང་བ། ཁ་ཏིག་ཁ་བ། ཞེན་

པ་ལོག་པ་སོགས་དང༌། ཁྱད་པར་དུ་གློ་ཚད། མཆིན་ཚད། རིམས་

ཚད་བཅས་ལ་ཕན།

གཙོ་བོ་བརྒྱད་པ། 

	 རང་བཞིན་བསིལ་ཆེ་ལ་བཟི་མེད། ཚ་བ་རྒྱས་པ། ཁ་ཏིག་ཁ་བ། 

སྐོམ་དད་ཆེ་བ། དབུགས་སྣ་ཐུང་བ། གློ་མང་བ། ལུད་པ་ཚ་ཁུའམ་

དམར་སེར་དོན་པ། མགོ་ན་བ། རྩིབ་གཟེར་རྒྱག་པ་སོགས་དང༌། 

ཕྲུ་གུའི་གློ་ཚད་དང་མཆིན་ཚད་ལ་ཡང་ཕན། 

གཙོ་བོ་ཉེར་ལྔ། 

	 རང་བཞིན་བསིལ་ལ་བཟི་ཅུང་ཟད་ལྡན། གློ་མང་བ་དང༌། དབུགས་

ཡང་ཡང་ཧལ་བ། ལུད་པ་མང་དུ་ལུ་ཞིང་ཁྲག་རྣག་དོན་པ། གློ་

བརྒྱལ་ལངས་ཏེ་དབུགས་སྡུད་དཀའ་བ། བྱི་ལའི་མགུལ་ལྟར་སོར་

སྒྲ་འདོན་པ། སྟོད་ན་བ། གློ་བར་ཟུག་གཟེར་གཏོང་བ། གློ་ཚད་དང་

གློ་གཅོང་སོགས་ལ་ཕན། 

རྩ་བྱུག 

	 རང་བཞིན་བསིལ་ལ་བཟི་མེད། རྩ་དཀར་ནད་ཀྱིས་ལུས་ཀྱི་ཡན་

ལག་ཞ་རེངས་དང་འཁུམས་པར་གྱུར་པ་ལ་ཤིན་ཏུ་ཕན། དོ་སྣང་

དགོས་པ་སྟེ། སྨན་ཐུན་གཅིག་རེ་མར་རམ་སྣུམ་དང་མཉམ་དུ་

སྦྱངས་ཏེ་ན་སའི་སྟེང་དུ་བྱུགས་པ་རྒྱག་དགོས། 

ཛཱ་ཏི་གསུམ་ཐང༌། 

	 རང་བཞིན་ཅུང་ཟད་བསིལ་ལ་བཟི་མེད། སྙིང་ལ་ཚ་བ་ཞུགས་

པའི་རྐྱེན་གྱིས་ཚ་བས་མྱོས་ཤིང་འཐིབས་ཏེ་མིག་དམར་ལ་རོ་སྟོད་

གཟེར་བ་དང༌། སྙིང་གཅུས་པ་ལྟར་ཚོར་བ། སྣ་སྐམ་ཤིང་བྲང་རྒྱབ་

ཏུ་མེ་བཏང་བ་འདྲ་བ་འབྱུང་བ་རྣམས་འཇོམས་པར་བྱེད།

ཞི་ཁྱུང༌། 

	 ཞི་བྱེད་དྲུག་པའི་སྟེང་དུ་ཁྱུང་ལྔ་བསྣན་པ། རང་བཞིན་བསིལ་དྲོད་

སྙོམས་ལ་བཟི་ཅུང་ཟད་ཡོད། ཟས་མ་ཞུ་བས་ཕོ་བ་དང་རྒྱུ་མར་

ན་ཟུག་གཏོང་བ། སྦོས་འཁྲོག་བྱེད་པ། ཁོག་པར་སྲིན་ཕོ་གླང་འབུ་

དམར་པོ་ཡོད་པ། བཙོག་པ་བཀག་པ་སོགས་དང༌། ཁྱད་པར་དུ་ཕོ་

སྲིན་གླང་ཐབས་འཇོམས་ཤིང་ན་ཟུག་གཅོག 

ཞི་བྱེད་བཅུ་གཅིག 

	 རང་བཞིན་བསིལ་དྲོད་སྙོམས་ལ་བཟི་མེད། ཕོ་ནད་མ་ཞུ་བ། སྦོས་

རྒྱངས་བྱེད་པ། ཟླ་མཚན་འགག་པ། སྲིན་གླང་ན་བ། ལྷག་པར་ཕྲུ་

གུ་སྐྱེ་དཀའ་བ། ཤ་མ་མ་ཐོན་པ། འདྲིལ་རོ་ན་བ། མོ་ནད་ཁྲག་སྐྲན་

སོགས་ལ་ཕན། 

ཞི་བྱེད་དྲུག་པ། 

	 རང་བཞིན་བསིལ་དྲོད་སྙོམས་ལ་བཟི་མེད། ཟས་མི་འཇུ་བ་དང༌། 

ཕོ་བ་སྦོས་རྒྱངས་བྱེད་པ། གླང་ཐབས་ཀྱི་ནད། བཤང་བ་འགག་པ། 

ཕྲུ་གུ་སྐྱེ་དཀའ་བ། ཤ་མ་མ་དོན་པ་སོགས་ལ་ཕན།

ཞི་ལྕུམ། 

	 རང་བཞིན་བསིལ་དྲོད་སྙོམས་ལ་བཟི་མེད། ཟས་མི་འཇུ་བ་དང༌། 

ཕོ་བ་དང་རྒྱུ་ལོང་གཅུས་རིལ་བརྒྱབ་ཏེ་ན་བ། སྦོས་རྒྱངས་བྱེད་པ། 

ཁོག་པ་ཁྲོག་པ། བཤང་བ་འགག་པ་བཅས་ལ་ཕན། 

ཞི་ཏིག 

	 ཞི་བྱེད་དྲུག་པ་དང་ཏིག་ཏ་བརྒྱད་པ་གཉིས་བསྲེས་པ། རང་བཞིན་

བསིལ་དྲོད་སྙོམས་ལ་བཟི་མེད། ཕོ་བ་དང་རྒྱུ་སྨད་སྦོས་རྒྱངས་བྱེད་

པ། བཙོག་པ་བབ་དཀའ་བ། སྦྲུམ་མ་འཁྲི་བའི་ནད་སོགས་དང༌། 

ཁྱད་པར་དུ་དང་ག་མི་བདེ་བད་མཁྲིས་མགོ་ནད་སེལ། 

ཞི་རུ། 

	 རང་བཞིན་བསིལ་དྲོད་སྙོམས་ལ་བཟི་མེད། ཕོ་བ་དང་རྒྱུ་ལོང་ན་

ཞིང༌། ཟས་མི་འཇུ་བ། སྒྲེགས་པ་མང་བ། སྦོས་རྒྱངས་ཆེ་བ། ཁོག་

པ་འཁྲོག་པ། སྐབས་རེ་སྐྱུག་པ། རྒྱུ་སྨད་གཅུས་རིལ་བརྒྱབ་ཏེ་ན་

བ། བཤང་བ་བབ་དཀའ་བ།  ལྷག་པར་གྲང་རླུང་དང༌། གླང་ཐབས་

ནད་ལ་ཕན། 

ཞི་གསེར། 



  36

	 རང་བཞིན་བསིལ་དྲོད་སྙོམས་ལ་བཟི་མེད། ཕོ་བ་སྦོས་རྒྱངས་དང་

འཁྲོག་པ། སྒྲེགས་སྐྱུགས་བྱེད་པ། ཞེ་མེར་ལངས་པ། དང་ག་འགག་

པ། བཤང་བ་སྐམ་པ། སྐྱུག་པར་ཁ་ཏིག་ཁ་བ། བད་མཁྲིས་ཀྱིས་

མགོ་ན་བ། མིག་སྤྲིན་དང་རྣ་རྒྱབ་སེར་པོ་ཆགས་པའི་མཁྲིས་པ་

གྲང་མཁྲིས་སོགས་ལ་ཕན།

ཟབ་ལག་བརྒྱད་པ། 

	 རང་བཞིན་བསིལ་ཆེ་ལ་བཟི་ཅུང་ཟད་ལྡན། རྨ་རིགས་གསར་རྙིང་

དང༌། པགས་ནད་ཀྱིས་ཟ་ཕྲུག་ལངས་པ། འབྲུམ་ཐོར། ཤུ་བ། མེ་ལྕེ་

འཁོར་ལོ་སོགས་ལ་བྱུགས་ན་ཤིན་ཏུ་ཕན། 

ཟླ་བདུད། 

	 ཟླ་ཤེལ་བདུད་རྩི་སྟེ། རང་བཞིན་ཅུང་ཟད་བསིལ་ལ་བཟི་མེད། ཕོ་

བ་དང་མཆིན་པར་ན་ཟུག་གཏོང་བ། མིག་དམར་པོ་ཆགས་པ། ཕོ་

མཆིན་གང་སྙམ་བྱེད་པ། ལྟོ་ཆས་འཇུ་དཀའ་བ། ཤ་སྐམ་པ། པགས་

མདོག་སེར་ནག་ཆགས་པ། མིག་མི་གསལ་བ། བཤང་བ་སྐམ་པ། 

ཚད་པ་གསར་རྙིང་གི་ནད། དུག་ཚད་ཕོག་པ། ཟུངས་ཁྲག་ཉམས་

པ་བཅས་ལ་ཕན།

ཟླ་ཤེལ་སོ་བདུན། 

	 རང་བཞིན་བསིལ་དྲོད་སྙོམས་ལ་བཟི་མེད། ཕོ་བ་ན་བ་དང༌། ཕོ་

བར་ཚ་ཤར་རྒྱག་པ། དུག་དང་བད་ཀན་སྨུག་པོ་ཅི་རིགས་ཀྱིས་

ཁྲག་སྐྱུག་པའམ། ཡང་ན་ཁྲག་བཤལ་བ། གབ་ཚད་དང༌། ཚད་

རྙིང༌། འགྲམས་འཁྲུགས། མ་ཞུ་བ། གླང་ཐབས། སྲིན་ནད། ཆུ་སེར། 

སྐྲན་ནད། ལྡན་པ་དང་འདུས་པའི་ནད་རྣམས་ཀུན་ལ་ཕན།  

གཟེ་མ་གསུམ་ཐང༌། 

	 རང་བཞིན་དྲོད་འབྲིང་ལ་བཟི་མེད། མཁལ་མའི་ནད་དང༌། གཅིན་

པ་བབ་དཀའ་བ། ཆུ་ནད་ཀྱིས་སྐྲངས་པོ་ཆགས་པ། སྐེད་པར་དྲོད་

མི་ཁུག་པ། རྒྱུ་སྨད་སྦོས་རྒྱངས་བྱེད་པ་སོགས་ལ་ཕན།  

འོལ་སེ་ཉེར་ལྔ། 

	 རང་བཞིན་བསིལ་དྲོད་སྙོམས་ལ་བཟི་མེད། མོ་ནད་ཁྲག་ཚབས་

ཀྱིས་ཟླ་མཚན་འགག་པ་དང༌། རྒྱུ་སྨད་ན་བ། རྩ་ལ་ཚ་ཁྱུག་རྒྱག་

པ། སྐེད་པ་དང་ཆུ་སོའ་ིརུས་པར་ན་ཟུག་གཏོང་བ། ཡང་ན་མོ་ནད་

རླུང་ཚབས་རྐྱེན་གྱིས་མགོ་ཡུ་འཁོར་བ། རྣ་བ་འུར་བ། ཟླ་མཚན་མི་

སྙོམས་པ། སྙིང་གཟེར་བརྒྱབ་པ། སེམས་མི་སྐྱིད་པ། རུས་ཚིགས་ལ་

ཚ་ཟུག་གཏོང་ཞིང་ཤ་པགས་རྩེ་བ། ཤ་འཕྲིག་པ། མགོ་རུས་ལ་གྲང་

བསིལ་རྒྱག་པ། སྐབས་རེ་ཚ་བ་རྒྱག་པ། གཞན་ཡང་མངལ་སྐྲན་

དང་ཕོ་བའི་རླུང་ཚབས་བཅས་ལ་ཕན། 

ཡུང་བ་བཞི་ཐང༌། 

	 རང་བཞིན་བསིལ་ལ་བཟི་མེད། ཟ་ཁུ་ཉི་ཤུ་ལས་གྱུར་པའི་གཅིན་

སྙིའི་ནད་ཀྱིས་རྐང་ལག་གི་མཐིལ་བཞི་ཚ་ཞིང་གཅིན་མདོག་རྙོག་

ཅན་འབྱུང་བ་དང༌། ཉིན་གཉིད་ཆེ་ཞིང་ཟས་མི་འཇུ་བ། ལྒང་པར་

ཟུག་གཟེར་རྒྱག་པ། ཡུན་རིང་སོང་བའི་གཅིན་སྙིའི་རྨ་ཐོར་ཐོན་

པ་སོགས་ལ་ཕན།

གཡུ་དཀར། 

	 རང་བཞིན་བསིལ་དྲོད་སྙོམས་ལ་བཟི་མེད། སྨུག་པོའ་ིརྐྱེན་གྱིས་ཕོ་

ལོང་ལ་ན་ཟུག་ངེས་མེད་གཏོང་བ་དང༌། ཕོ་མཆིན་མི་བདེ་བ། ཆུ་

སྐྱུར་སྐྱུག་པ། མ་ཞུ་བས་ཕོ་བ་དང་རྒྱུ་མ་སྦོས་རྒྱངས་བྱེད་པ། བཤང་

བ་སྐམ་པོ་འབབ་པ། མོ་ནད་རླུང་ཚབས་ཕོ་ལོང་རྒྱུ་མར་བབས་

པ། གྲང་རླུང་གིས་རྒྱུ་སྨད་མཁྲེགས་པོ་ཆགས་པ། ཕོ་ལོང་རྒྱུ་མའི་

གནས་སུ་འབྲས་སྐྲན་ཆགས་པ་སོགས་ལ་ཕན།  

གཡུ་ཁྱུང་དཀར་བསྣན། 

	 རང་བཞིན་བསིལ་དྲོད་སྙོམས་ལ་བཟི་འབྲིང༌། ཕོ་བ་དང་རྒྱུ་མར་

ན་ཟུག་ཡང་ཡང་གཏོང་བ་དང༌། ཁྲག་མཁྲིས་ཕོ་བར་ལྷུང་བ། མོ་

ནད་རླུང་ཚབས་ཕོ་ལོང་རྒྱུ་མར་བབས་པ། སྨུག་པོའ་ིགླང་ཐབས་

ཀྱི་ནད་དང༌། གཉན་གཟེར། ཕོ་ལོང་རྒྱུ་མའི་གནས་སུ་འབྲས་སྐྲན་

ཆགས་པ་སོགས་ལ་ཕན། 

གཡུ་རིལ་བཅུ་གསུམ། 

	 རང་བཞིན་བསིལ་དྲོད་སྙོམས་ལ་བཟི་མེད། སྨུག་པོའ་ིརྐྱེན་གྱིས་

ཕོ་ལོང་ལ་ན་ཟུག་ངེས་མེད་དུ་གཏོང་བ་དང༌། ཕོ་མཆིན་མི་བདེ་

བ། ཆུ་སྐྱུར་སྐྱུག་པ། མ་ཞུ་བས་ཕོ་བ་དང་རྒྱུ་མ་སྦོས་རྒྱངས་བྱེད་

པ། བཤང་བ་སྐམ་པོ་འབབ་པ། མོ་ནད་རླུང་ཚབས་ཕོ་ལོང་རྒྱུ་མར་

བབས་པ། གྲང་རླུང་གིས་རྒྱུ་སྨད་མཁྲེགས་པོ་ཆགས་པ་སོགས་ལ་

ཕན། 

རིན་ཆེན་གྲང་སྦྱོར་རིལ་ནག་ཆེན་མོ། 

	 རང་བཞིན་ཅུང་ཟད་བསིལ་ལ་བཟི་མེད། ཕོ་བ་ན་བ་དང༌། མཆིན་

ཁྲག་རྒྱས་པ། སྨུག་པོ་འཐབ་ནས་གླང་ཐབས་ན་བ། བྲང་དང་ཕོ་

བར་ཚ་ཤར་རྒྱག་པ། རྒྱ་བཤལ་ལམ་ཁྲག་རུལ་དུད་ཁུ་སྐྱུག་པ། 

བཤང་བར་ཁྲག་འདྲེས་པ། གཞན་ཡང་སྙིང་ནད་ཀྱིས་སྙིང་གི་རྒྱུ་བ་

ཞན་པ། ཆུ་བསགས་པ། དྲེག་གྲུམ་ཆུ་སེར་དང༌། རྨ་རིགས་སོགས་

ཀྱི་རྣག་ཁྲག་འཛག་པ། ཟས་དུག་ཤོར་བ། བཙན་དུག་དང་སྦྱར་

དུག་སོགས་དུག་རིགས་ཁོང་དུ་ཤོར་བ། རྒྱུ་གཟེར་བཤལ་རིམས། 

མཛེ་འབྲས། གག་ལྷོག གཉན་རིམས་ཀྱི་ནད་སོགས་ལ་ཕན་པར་

མ་ཟད། ནད་མེད་རྣམས་ཀྱིས་བསྟེན་ན་ལུས་མདངས་རྒྱས་ཤིང༌། 

དབང་པོ་གསལ་བ། རྩ་དང་རུས་པ་མཁྲེགས་པ་སོགས་སྟོབས་སྐྱེད་

བཅུད་ལེན་གྱི་མཆོག་ཏུ་གྱུར་པ་ཡིན། 

རིལ་བུ་བཞེས་ཚུལ་མདོར་བསྡུས། རིལ་བུ་མ་བཏང་གོང་གི་ནུབ་མོར་

གཡེར་མ་རོྡག་བདུན་ཙམ་གྱི་ཐང་བསྐོལ་ནས་དྲོད་འཇམ་འཐུང་

བས་རྩ་ཁ་འབྱེད་དགོས་པར་མ་ཟད། ནུབ་དེར་རིལ་བུར་གློག་འདོ་

སོགས་དཀར་ཆའི་རིགས་ཤུགས་ཆེར་མ་ཕོགས་པར་སྣོད་གས་

ཆག་མེད་པ་དཀར་ཡོལ་ལྟ་བུར་རིལ་བུ་ནུབ་ཙམ་གྱི་ཆུ་ཁོལ་དུ་

སྦངས་ཏེ་རས་གཙང་སོགས་ཀྱིས་བཀབ་ནས་འཇོག་དགོས། སང་

ཉིན་དེར་སྨན་བླའི་གཟུངས་སྔགས་དང་མ་ཎི་ཡིག་དྲུག་གང་མང་

བཟླས་རྗེས་རིལ་བུ་སྲིན་མཛུབ་ཀྱིས་བསྣུར་བའི་ཐོག་ཆུ་ཁོལ་ཅུང་

ཟད་བསྣན་ཏེ་ཐོ་རེངས་བདུད་རྩི་མཐུན་མཚམས་དང་བསྟུན་ནས་

བཞེས་ན་ནུས་པའི་ཕན་ཁྱད་ཤིན་ཏུ་ཆེ་བ་དང༌། དེ་ནས་ཉལ་ཆས་

དྲོ་པོ་གྱོན་ཏེ་ལུས་རྔུལ་ངེས་བྱས་ནས་ལག་འཁོར་ཆུ་ཚོད་གཅིག་

ཙམ་ཉལ་རྗེས་དོམ་མཁྲིས་སྲན་རིལ་ཙམ་མར་ཁུས་འཕུལ་ཏེ་

བཞེས་པའམ། ཡང་ན་ཁ་ཆེ་གུར་གུམ་ཆུ་ཁོལ་ལ་སྦངས་པའི་ཁུ་བ་

ཅུང་ཟད་བཞེས་ན་ལུས་ཀྱི་རྩ་ཁ་བསྡམས་ཏེ་སྨན་ནུས་ཕྱིར་མི་ཤོར་

བའི་ཁྱད་པར་ཡོད། རིན་ཆེན་རིལ་བུ་བཏང་རྗེས་སྔོ་ཚལ་རིགས་

དང༌། ཉ་ཕག་སྒོང་གསུམ། ཆང་སྐྱུར། སྒོག་བཙོང༌། ཁ་ཚ་རུལ་

སུངས་དང་རྗེན་ཟས་རིགས། སྤྱོད་ལམ་བརྡབས་འཁྲུགས་སོགས་

དྲག་ཤུལ་གྱི་ལས་རིགས་དང༌། འཁྲིག་སྤྱོད་སོགས་ཉིན་ཤས་རིང་

འཛེམ་དགོས་པར་མ་ཟད། ཚེས་བཅོ་ལྔ་དང་གནམ་གང་སོགས་

གཟའ་ཚེས་དགེ་བའི་དུས་སུ་རིན་ཆེན་རིལ་བུ་བཞེས་ཐུབ་ཚེ་

སྨན་གྱི་ཕན་ནུས་ཆེ་བ་ཡོད། ནད་ཅན་ཛ་དྲག་རིགས་ལ་གོང་གི་

བཞེས་ཚུལ་དང་བསྟུན་མི་དགོས་པར་སྐབས་མཚམས་བཞེས་ན་

འགྲིག

རིན་ཆེན་དགུ་སྦྱོར། 

	 རང་བཞིན་བསིལ་དྲོད་སྙོམས་ལ་བཟི་མེད། བྲང་ཚ་ཞིང་ཆུ་སྐྱུར་

སྐྱུག་པ་དང༌། སྒྲེགས་པ་ཡང་ཡང་འབྱུང་ཞིང་སྐྱུག་པ། བད་ཁྲག་

གི་ནད་རིགས་ཐམས་ཅད་དང༌། བད་ཀན་སྐྱ་བོ། སྨུག་པོ་ཚ་གྲང་

འཐབ་པའི་ནད་བཅས་ལ་ཕན། 

རིན་ཆེན་ལྕགས་རིལ་ཆེ་མོ། 

	 རང་བཞིན་ཅུང་ཟད་བསིལ་ལ་བཟི་མེད། མིག་གི་སྤྲིན་སྐྱིའི་སྟེང་

དུ་རྨ་ངན་སྐྱ་ཐིག་ཐོན་པའི་ལིང་ཏོག་གིས་མཆི་མ་མང་དུ་དོན་

ནས་ན་ཟུག་གཏོང་བ་དང༌། དཀར་འདོ་མི་བཟོད་པ། མིག་སྤྲིན་

ནང་ཁྲག་རྒྱས་པ། མིག་རིལ་གྱི་རྒྱལ་མོ་འདལ་ནས་རབ་རིབ་ཀྱིས་

སྐབས་རེ་མཐོང་བ་དང་སྐབས་རེ་མི་མཐོང་བ། མུན་འཐིབས་

ཆགས་པ། མིག་གི་སྤྲིན་སྐྱིའི་མཐའ་འཁོར་དུ་སྤྲིན་དཀར་ལྟ་བུས་

སྐྱ་འཁྱིལ་འཁོར་ནས་རྒྱལ་མོའ་ིདཀྱིལ་དུ་བབས་པས་མཐོང་ཤུགས་

ཆུང་དུ་འགྲོ་བའི་སྐྱ་འགྲིབ་བམ། བར་འགྲིབ་ཀྱིས་ལོང་བ་ཆགས་

པ། མཐོང་བྱེད་ཀྱི་རྩ་མདངས་ཉམས་པའི་ནང་འགྲིབ་ཀྱིས་ལོང་

བར་གྱུར་པ། མིག་གི་ནང་མེ་མདག་གཏོར་བ་ལྟ་བུའི་ཚ་ཤར་རྒྱག་

པ་དང༌། རླུང་བསེར་བུས་གནོད་པས་མིག་ལྕིབས་སྐྲངས་པ། མིག་

གི་ཆུ་འཁྲུགས་པས་སྐམ་ཚག་དང་གཤེར་ཚག་གི་ནད། མིག་

སྤྲིན་དཀར་པོར་ར་རིལ་ཤ་མཛེར་འབྲུམ་ཐོར་དམར་པོ་སྐྱེས་པ་

དང་མིག་སྐྱག་འཁོར་ཆེ་བའི་ཕྱི་འགྲིབ་དང་མིག་ཆུའི་ནད། མིག་

གི་མཆི་མའི་རྨེན་བུར་གཉན་ཚད་རྒྱས་པས་ཆུ་འཁྲུགས་པའི་རྩ་

མདངས་ཉམས་པ་མིག་གི་རྩ་དྲའི་ནད། མིག་གི་ཆུ་གཤེར་ནང་

རླུང་ཞུགས་པས་མཆི་མ་འཛག་པའམ་ཁེངས་སོང་སྙམ་པ། མིག་

འཛུམ་དཀའ་བ། དུས་ངེས་མེད་འབྱེད་བཙུམ་བྱེད་པ་བཅས་མིག་

ནད་ཀྱི་གཡུལ་ལས་རྣམ་པར་རྒྱལ་བ་ཡིན་ཅིང༌། གཞན་ཡང་སྦྱར་

དུག་རྙིང་པས་མིག་འགྲིབ་པ་དང༌། ལྡན་འདུས་འགྲམས་འཁྲུགས། 

ཟུངས་ཁྲག་ཟད་པ། ཤུ་ཐོར་དོན་པ། བད་ཀན་སྨུག་པོའ་ིརྐྱེན་གྱིས་

ཁྲག་སྐྱུག་པ། མཆིན་མཆེར་གཉིས་ལ་ཁྲག་ངན་བབས་པ། མཁྲིས་

ནད་རྙིང་པ་ཀྵ་ཡའི་ནད་རིགས་ལ་ཡང་ཤིན་ཏུ་ཕན། རིལ་བུ་

བཞེས་ཚུལ་གོང་གསལ་རིན་ཆེན་གྲང་སྦྱོར་དང་གཅིག་མཚུངས་

ཡིན། 

རིན་ཆེན་བྱང་ཆོས་སོ་བདུན། 

	 རང་བཞིན་ཅུང་ཟད་བསིལ་ལ་བཟི་མེད། ལུས་ཀྱི་སྟོབས་ཤིན་ཏུ་

ཉམས་པ་དང༌། གྲིབ་སྐྱོན་གྱིས་བརྒྱལ་བ་དང་ལྐུགས་པ། སྨྱོ་བ། རྐང་

ལག་ཞ་རེངས་སུ་གྱུར་པ། མིག་ལ་སོགས་པའི་དབང་པོ་ཉམས་པ། 

རིམས་འཁྲུགས་རྩ་ལ་བྱེར་ནས་ནད་རྙིང་ཆགས་པ། གཞན་ཡང་

དྲེག་དང་གྲུམ་བུ། མཛེ་ནད། མཁལ་རྩ་བསྣད་པ། སུར་ཡའི་ནད། 

རྩ་དཀར་གྱི་ནད་བཅས་ལ་མཆོག་ཏུ་ཕན། 

རིན་ཆེན་བྱུར་དམར་ཉེར་ལྔ། 

	 རང་བཞིན་བསིལ་ལ་བཟི་ཅུང་ཟད་ལྡན། ཁྲག་ཤེད་མཐོ་བས་

མགོ་ན་བ་དང༌། མགོ་གཟེར་རྒྱག་པ། མཇིང་རྩ་རེངས་པ། ཁ་མིག་

ཀྱོག་པ། རྐང་ལག་རེངས་འཁུམས་སམ་འདར་བ། སྦྲིད་པ། ལུས་ཀྱི་

ཞོགས་ཕྱེད་ཀའི་ཚོར་བ་དང་བྱེད་ལས་ཉམས་པ། ཁྲག་རྩ་འགགས་

པའམ་ཁྲག་གི་འཁོར་རྒྱུག་མི་སྙོམས་པ། བརྒྱལ་གཟེར་གྱི་ནད། རྩ་

ལ་གཉན་ཁ་རྒྱས་པ། མཁལ་རྩ་འཆུས་པ། ཀླད་གཟེར་གྱི་ནད། རྩ་

དཀར་དང་རྩ་གྲིབ་བཅས་ལ་ཕན་པར་མ་ཟད། དྲེག་གྲུམ་སོགས་ཀྱི་

ན་ཟུག་གཅོག་པའི་ནུས་པ་ཡོད། རིལ་བུ་བཞེས་ཚུལ་གོང་གསལ་

རིན་ཆེན་གྲང་སྦྱོར་དང་གཅིག་མཚུངས་ཡིན།

རིན་ཆེན་མང་སྦྱོར་ཆེན་མོ། 

	 རང་བཞིན་ཅུང་ཟད་བསིལ་ལ་བཟི་མེད། ཤ་དུག་སོགས་དང༌། ཁ་

ཟས་མ་འཕྲོད་པ་དང་མ་གོམས་པ་ཟོས་པའི་གྱུར་དུག་རྐྱེན་གྱིས་

ཕོ་བ་རྒྱུ་མར་ན་ཟུག་གཏོང་བ། གླང་ཐབས་ན་བ། སྨུག་པོ་གྱེན་དུ་

བརྡོལ་ཏེ་ཁྲག་སྐྱུག་པ། ཐུར་དུ་བརྡོལ་བས་ཁྲག་བཤལ་བ། ཚ་བ་

རིམས་ཚད་ཀྱི་ནད་མཇུག རྙིང་ཚད། གབ་ཚད། ཁ་ཚ་རུལ་སུངས་

སོགས་ཁ་ཟས་ཟ་ཐལ་ཆེ་བས་རྩ་སྦུག་འགག་པ། ངན་ཁྲག་བསྐྱེད་

པས་ལུས་ཀྱི་ཤ་སྐམ་པ་དང༌། ཤ་མདོག་ནག་པ། དབང་པོ་མི་གསལ་

བ། བྲང་ཚ་ཆུ་སྐྱུར་སྐྱུག་པ། དང་ག་འགག་པ། རྒྱུན་དུ་གློ་མང་དུད་

ཁུ་ཁྲག་རུལ་ལུ་བ། ཆུ་གཞིའི་ནད་ཡོད་པ། ཁྱད་པར་དུ་བསམ་ངན་

གྱི་སྦྱོར་བ་ལས་བྱུང་བའི་སྦྱར་དུག དངོས་དུག མཐོང་བའི་དུག 

རེག་པའི་དུག ཉི་ཟེར་གྱི་དུག ཁ་རླངས་ཀྱི་དུག་སོགས་དུག་རིགས་

ཀུན་ལ་ཕན། རིལ་བུ་བཞེས་ཚུལ་གོང་གསལ་རིན་ཆེན་གྲང་སྦྱོར་

དང་གཅིག་མཚུངས་ཡིན།  

རིན་ཆེན་བཙོ་བཀྲུ་ཟླ་ཤེལ། 

	 རང་བཞིན་ཅུང་ཟད་བསིལ་ལ་བཟི་མེད། མཆིན་ཁྲག་བད་ཀན་

སྨུག་པོས་ལུས་ཀྱི་རྒྱབ་གཟེར་བ་དང༌། མགོ་བོ་ངེས་མེད་ན་བ། ཆུ་

སྐྱུར་སྐྱུག་པ། ཁྲག་རུལ་དུད་ཁུ་འཁྲུ་བ་དང་སྐྱུག་པ། སྐབས་རེར་

གླང་ཐབས་ན་བ། ཚ་བ་རིམས་ཚད་ཀྱི་ནད་མཇུག ཕོ་མཆིན་ན་

བ། རྙིང་ཚད་ལུས་ལ་ཞེན་ཏེ་ལུས་ཀྱི་ཤ་མདོག་སྔོ་བ་དང༌། སྐམ་

པ། ལུས་སྟོད་ལ་ཚ་དྲོད་ཆེ་བས་རྔུལ་མང་འངོ་བ། རྒྱུན་དུ་བསིལ་

གྲིབ་ལ་སྡོད་འདོད་བྱེད་པ། གབ་ཚད་ཀྱིས་ཤེས་པ་ལྕི་བ་དང་

བསིལ་དྲོད་གཉིས་ཀ་བསྟེན་ནའང་མི་འཕྲོད་པས་ལུས་ཀྱི་སྨད་

དང་ཡན་ལག་སྦྲིད་པ་སོགས་ན་ཟུག་ཆེ་བ། ཁ་ལྕེ་སྐམ་པ། གདོང་

ལ་སྲིན་ཐོར་རྒྱུན་མི་ཆད་པ་ཐོན་པ། ཁྲག་ཚད་ཀྱིས་བྲང་རྒྱབ་

གཟེར་ཞིང་སྐད་འཛེར་བ། འགྲམས་འཁྲུགས་ཀྱིས་དབུགས་རྒོད་

པ་དང་དབུགས་རིང་གཏོང་དགོས་པ། རྒྱབ་མདུན་སྙིང་ཐད་ན་བ། 

ལུད་པ་མི་གཙང་བ་འངོ་བ། རྙོགས་ཚད་ཀྱིས་ཁ་ཟས་འཇུ་སྟོབས་

ཆུང་བ། ཆུ་ཟེར་གྱི་སྐྲ་དང་བ་སྤུ་བྱི་བ། སོ་དང་སེན་མོའ་ིབཀྲག་

མདངས་ཤོར་ནས་སྐྱ་གླེག་ཆགས་པ། ལུས་ལ་ཟ་ཕྲུག་ལངས་པ། 

རྨ་ངན་ཤུ་ཐོར་དོན་པ། མཛེ་ནད་དང་ལྷག་པར་ཁ་ཚ་རུལ་སུངས་

དང༌། བརྔོས་མ། བསྲེགས་མ། ཚུའུ། ཇང་ཡུས། ཆང་རག་ལ་སོགས་

པའི་ཁ་ཟས་བཟའ་བཏུང་ཐལ་ཆེ་བས་ལུས་ཀྱི་རྩ་སྦུག་འགག་པ་

དང༌། ངན་ཁྲག་བསྐྱེད་པས་ལུས་ཀྱི་ཤ་སྐེམ་ཞིང་དང་ག་འགག་

པ། ལུས་སྟོབས་ཞན་པ། བཞིན་རས་ནག་པ། མིག་ཆབ་མི་གསལ་

བ། འཁྲུགས་རྐྱེན་ཅུང་ཟད་ཀྱིས་ཀྱང་ལུས་སྟོད་ཀྱི་རྒྱབ་མདུན་རྩིབ་

གཟེར་དང་བྲང་ཚ་བ། ཆུ་གཞིའི་ཉེན་ཁས་སྒྱིད་གུག་དང་རྐང་པ་

སྐྲངས་པ། ཁོང་པར་སྐྲན་ཆགས་པ། གཞན་ཡང་བསམ་སྦྱོར་ངན་

པས་སྦྱར་བའི་དུག་དང༌། ཁ་ཟས་མི་འཕྲོད་པའི་གྱུར་དུག གཡའ་

དུག་སོགས་དུག་རིགས་ཀུན་ལ་ཤིན་ཏུ་ཕན། རིལ་བུ་བཞེས་ཚུལ་

གོང་གསལ་རིན་ཆེན་གྲང་སྦྱོར་དང་གཅིག་མཚུངས་ཡིན། 

རིན་ཆེན་ཚ་སྦྱོར། 

	 རང་བཞིན་དྲོད་ཆེ་ལ་བཟི་མེད། དྲེག་དང༌། གྲུམ་བུ། འབྲས་ནད། 

སུར་ཡ། མཛེ་ནད། རྩ་སྦུག་ནང་ངན་ཁྲག་རྒྱས་ཏེ་འགག་པ་དང༌། 

སྐྲན་ནད། དམུ་ཆུ། འརོ་ནད་སོགས་འཇོམས་ཤིང༌། གྲང་བའི་རྣག་

སོགས་ཀྱང་སྐེམ་པར་བྱེད། རིལ་བུ་བཞེས་ཚུལ་གོང་གསལ་རིན་

ཆེན་གྲང་སྦྱོར་དང་གཅིག་མཚུངས་ཡིན། 

རིན་ཆེན་གཡུ་རྙིང་ཉེར་ལྔ། 

	 རང་བཞིན་ཅུང་ཟད་བསིལ་ལ་བཟི་མེད། མཆིན་ཚད་ཀྱིས་མཆིན་

པར་ན་ཟུག་གཏོང་བ་དང་ལུས་རིམ་པས་སྐམ་འགྲོ་བ། ལུས་སྟོད་

བརྒྱངས་ཤིང་སྐེ་རྩ་རེངས་པས་མཇིང་པ་དགྱེ་གུག་དཀའ་བ། ངན་

ཁྲག་རྒྱས་ནས་མགོ་ན་བ། སྣ་ཁྲག་འཛག་པ། གཉིད་ཆེ་བ། ཁ་སྐམ་

པ། ཕོ་བ་ན་ཞིང་ཟས་ལ་དང་ག་མེད་པ། མིག་དམར་པོ་ཆགས་

པ། གཟུགས་པོ་ཉོབ་པ། ཁ་ཏིག་ཁ་བ། ཆང་རག་འཐུང་ཆེ་དྲགས་

པ་དང་དྲག་ཤུལ་སོགས་ཀྱིས་མཆིན་པ་ལྡུར་ནས་ཁྲག་རུལ་དུད་ཁུ་

སྐྱུག་པ། བཤང་བ་སྐམ་ལ་ནག་ཅིང་ཤ་རིལ་འདྲ་བ་བབ་དཀའ་བ། 

མཆིན་པར་གཉན་ཚད་ཞུགས་པ། མཆིན་པ་མཁྲེགས་པོ་ཆགས་པ། 

མཆིན་ཆུ་བསགས་པ། ཤ་དུག་སོགས་མི་འཕྲོད་པ་ཟོས་པའི་གྱུར་

དུག བསམ་ངན་གྱི་སྦྱོར་བ་ལས་བྱུང་བའི་སྦྱར་དུག་སོགས་དུག་

རིགས་དང༌། ཁྱད་པར་དུ་མཆིན་ནད་བཅོས་རྡུགས་ཀྱི་ནད་རྙིང་

ལ་ཡུན་དུ་བསྟེན་ན་ཤིན་ཏུ་ཕན། རིལ་བུ་བཞེས་ཚུལ་གོང་གསལ་

རིན་ཆེན་གྲང་སྦྱོར་དང་གཅིག་མཚུངས་ཡིན། 

རིན་ཆེན་རཏྣ་བསམ་འཕེལ། 

	 རང་བཞིན་བསིལ་དྲོད་སྙོམས་ལ་བཟི་མེད། ཁྲག་ཤེད་མཐོ་བ་དང༌། 

ཁྲག་རླུང་འཐབ་ནས་ཁྲག་ཤུགས་འཕར་བ། མགོ་ན་བ། མགོ་གཟེར་

བ། ཞེ་མེར་ལངས་པ། སྐྱུགས་ལྡང་བྱེད་པ། གྲིབ་སྐྱོན་གྱིས་གློ་བུར་

དུ་རིལ་ནས་དྲན་པ་ཉམས་པ། གཟུགས་པོ་ཕྱེད་ཀར་ཚོར་བ་མེད་

པ། རྐང་ལག་བརྐྱང་བསྐུམ་མི་ཐུབ་པ། ཁ་མིག་ཡོ་བ། སྐད་ཆ་སྒྲ་

མི་གསལ་བ། བཤང་གཅི་དབང་མེད་དུ་ཤོར་བ། དྲན་པ་ཉམས་པ། 

སྨྱོ་ལྐུགས་ཀྱི་ནད། ཀླད་པ་འཁྱོམས་པ། ཀླད་པར་ཁྲག་གི་འཁོར་

རྒྱུག་མི་སྙོམས་པ། གཞན་ཡང་ཁྲག་ཤེད་མཐོ་བའི་སྙིང་ནད་དང༌། 

ཁྲག་རིལ་དཀར་པོའ་ིནད། རྩ་དཀར་གྱིས་རྐང་ལག་རེངས་པ་དང་

འཁུམས་པ། སྙིང་རླུང༌། སྲོག་རླུང༌། བརྒྱལ་གཟེར། དུག་ནད། མཛེ་

ནད། ཁྲག་གི་རྒྱུ་བ་འགག་པ་དང་སྙིང་ནད་ཀྱིས་ཆུ་བསགས་པ་

སོགས་ལ་ཕན། རིལ་བུ་བཞེས་ཚུལ་གོང་གསལ་རིན་ཆེན་གྲང་

སྦྱོར་དང་གཅིག་མཚུངས་ཡིན། 

རིལ་པད། 

	 རང་བཞིན་ཅུང་ཟད་བསིལ་ལ་བཟི་མེད། བད་མཁྲིས་ཀྱིས་མགོ་ན་

བ་དང༌། བྲང་ཚ་ལངས་པ། ཆུ་སྐྱུར་སྐྱུག་པ། ཁ་ཏིག་ཁ་བ། མཁྲིས་

པ་སྐྱུག་པ། སྨུག་པོའ་ིངན་ཁྲག་ཕོ་བར་ལྷུང་ཏེ་ཁྲག་རུལ་སྐྱུག་པ་

དང་འཁྲུ་བ། ངན་ཁྲག་གློ་བར་བྱེར་ཏེ་གློ་ལངས་པ་དང༌། ལུད་པ་

ལྗན་ལྗིན་གོག་དཀའ་བ། བྲང་ཁོག་བསྡམས་པ། སྐད་འཛེར་བ། 

དབུགས་མི་བདེ་བ་བཅས་སེལ་ནུས་པ་ཡིན།

རུ་ཁྱུང༌། 

	 རུ་རྟ་དྲུག་པའི་སྟེང་དུ་ཁྱུང་ལྔ་བསྣན་པ། རང་བཞིན་བསིལ་དྲོད་

སྙོམས་ལ་བཟི་ཅུང་ཟད་ལྡན། སྨུག་པོའ་ིརྐྱེན་གྱིས་ཕོ་ལོང་ལ་ན་

ཟུག་བཏང་འཇགས་བྱེད་པ། རྔུལ་ནག་ཐོན་པ། ཕོ་ནད་དང་མ་ཞུ་

བས་ཕོ་བ་སྦོས་རྒྱངས་དང༌། འགག་དྲི་རྒྱག་པ། བཤལ་སྐྱུག་བྱེད་པ་

སོགས་དང༌། ཁྱད་པར་དུ་སྨུག་པོའ་ིགླང་ཐབས་གཅོག་པར་བྱེད།

རུ་རྟ་གཉིས་ཐང༌། 

	 རང་བཞིན་བསིལ་དྲོད་སྙོམས་ལ་བཟི་མེད། རྣ་བར་རྣག་བརྒྱབ་པ་

དང༌། ན་ཟུག་གཏོང་བ། ཐོར་པ་ཐོན་པ། རྣ་བར་འུར་སྒྲ་དང་ཏིང་

སྒྲ་གྲགས་པ་སོགས་དང༌། ཁྱད་པར་དུ་རྣ་བའི་རྣག་ཁྲག་དང་ཟུག་

གཟེར་གཅོག་པར་བྱེད།

རུ་རྟ་དྲུག་པ། 

	 རང་བཞིན་བསིལ་དྲོད་སྙོམས་ལ་བཟི་མེད། ཕོ་བ་ན་བ་དང༌། 

སྒྲེགས་པ་བྱུང་བ། ཁ་ཟས་སྐྱུག་པ། མ་ཞུ་བའི་ནད་ཚ་གྲང་འཐབ་

ནས་གླང་ཐབས་ན་བ། སྨུག་པོ་འཐབ་པའི་ནད་བཅས་ལ་ཕན།  

ལི་ཁྱུང༌། 

	 ལི་ཤི་དྲུག་པའི་སྟེང་དུ་ཁྱུང་ལྔ་བསྣན་པ། རང་བཞིན་བསིལ་དྲོད་

སྙོམས་ལ་བཟི་ཅུང་ཟད་ལྡན། གྲེ་བ་དང་མིད་པར་གཉན་ཁ་རྒྱས་

ནས་ཚ་ཤར་རྒྱག་པ། ན་ཟུག་གཏོང་བ། ཐོར་པ་ཐོན་པ། མིད་པ་སྐམ་

པ། གློ་ལངས་པ། སྐད་འཛེར་བ་སོགས་དང༌། ཁྱད་པར་དུ་གྲེ་ཚད་

དང་མིད་པ་ན་བར་ཕན།

ལི་ཁྲག 

	 ལི་ཤི་དྲུག་པ་དང་རྒ་ལོ་སྨན་དམར་གཉིས་བསྲེས་པ། རང་བཞིན་

བསིལ་ལ་བཟི་མེད། སྐད་འགག་པ། མིད་པ་ཚ་ཞིང་སྐམ་པ། ཡང་

ན་ཟ་ཕྲུག་ལངས་ནས་གློ་རྒྱག་པ་སོགས་དང༌། ཁྱད་པར་དུ་ཁྲག་

གིས་སྐད་འགག་པ་དང་མིད་པ་སྐམ་པར་ཕན།

ལི་རྒུན་བཅུ་གཅིག 

	 རང་བཞིན་བསིལ་དྲོད་སྙོམས་ལ་བཟི་མེད། མིད་པ་ཚ་བ་དང་སྐམ་

པ། གྲེ་བར་ཟ་ཕྲུག་ལངས་པ། སྐད་འགགས་པ། ལུད་པ་སྔོན་པོ་ཚི་

ཅན་མང་བ། ཡང་ན་གློ་བ་སྐྱ་རྦབ་ཀྱིས་གློ་རྒྱག་པ། མིག་ལྤགས་

སྐྲངས་པ། བད་གློ་ལངས་པ། དབུགས་མི་བདེ་བ་སོགས་ལ་ཕན། 

ལི་ཤི་དྲུག་པ། 

	 རང་བཞིན་ཅུང་ཟད་བསིལ་ལ་བཟི་མེད། གློ་རྒྱག་པ་དང༌། གྲེ་བ་ཚ་

བ་དང་སྐམ་པ། གྲེ་བར་ཟ་ཕྲུག་ལངས་པ། སྐད་འགགས་པ་བཅས་

ལ་ཕན། 

ལུག་ཀླད་རིལ་བུ། 

	 རང་བཞིན་དྲོད། བཟི་མེད། བད་རླུང་གིས་མགོ་ན་བ་དང༌། མགོ་

ཡུ་འཁོར་བ། སྐྱུགས་མེར་ལངས་པ། ལུས་ལྕི་བ། ཤེས་པ་རྨོངས་པ། 

གཉིད་མི་ཁུག་པ་དང༌། རླུང་ནད་སྤྱི་ལ་ཕན། 

ཤིང་ཀུན་ཉེར་ལྔ། 

	 རང་བཞིན་དྲོད་ཆུང་ལ་བཟི་ཅུང་ཟད་ལྡན། ཤ་ལྤགས་རྩ་རུས་ལ་

ཞུགས་པ་ཕྱིའི་རླུང་དང༌། སྙིང་སོགས་དོན་ལྔ་དང་ཕོ་བ་སོགས་

སྣོད་དྲུག་ལ་ཞུགས་པ་ནང་གི་རླུང༌། རླུང་སྲོག་རྩར་ཞུགས་པ་

གསང་བའི་རླུང་སོགས། མདོར་ན། ལུས་ཀྱི་སྟོད་སྨད་བར་གསུམ་

དང་ཕྱི་ནང་གསང་གསུམ་གང་རུང་ལ་ཞུགས་པའི་རླུང་ནད་སྤྱི་ལ་

ཕན། 

སར་ཁྱུང༌། 

	 རང་བཞིན་བསིལ་འབྲིང་ལ་བཟི་ཆེ། མཁལ་ཚད་ནད་ཀྱིས་མཁལ་

སྐེད་ན་བ་དང༌། གཅིན་པ་གཏོང་དུས་ཚ་ཤར་རྒྱག་པ། གཅིན་

པ་ཡང་ཡང་བྲོ་བའམ། ཡང་ན་གཅིན་པ་བབ་དཀའ་བ། གཅིན་

ལམ་ནས་ཁྲག་དང་རྣག་འཛག་པ། ཕོ་མཚན་གྱི་འབྲས་བུ་སྐྲངས་

པ། ལྷག་པར་དུ་ས་བོན་འཛག་པ་དང༌། སྲིན་གླང་གི་ནད། གཉན་

རིམས་ཀྱི་ནད་བཅས་ལ་ཕན། 

སུག་ཁྱུང༌། 

	 སུག་སྨེལ་བཅུ་པའི་སྟེང་དུ་ཁྱུང་ལྔ་བསྣན་པ། རང་བཞིན་དྲོད་ཆེ་

ལ་བཟི་ཅུང་ཟད་ལྡན། ཕོ་ལོག་གི་ནད་དང༌། གཉན་སྲིན་གྱི་ནད། 

མཛེ་ནད། ཆུ་འགགས་ཀྱི་ནད། རྡེའུ་ནད་སོགས་དང་ཁྱད་པར་དུ་

མཁལ་མའི་ནད་རིགས་ཀུན་ལ་ཕན།

སུག་སྨེལ་བཅུ་དགུ། 

	 རང་བཞིན་དྲོད་འབྲིང་ལ་བཟི་མེད། ལྒང་པའི་རྡེའུ་སྐྲན་དང༌། 

མཁལ་སྐེད་ན་ཞིང་སྨད་ལ་དྲོད་མི་ཁུག་པ། གཅིན་པ་ཡང་ཡང་བྲོ་

བ། ཡང་ན་གཅིན་པ་འགགས་ནས་ལྒང་ཕུག་ལ་ཟུག་གཟེར་གཏོང་

བ། གཅིན་སྙིའི་ནད་ཀྱིས་རྐང་ལག་གི་མཐིལ་བཞི་ཚ་ཞིང་གཅིན་

མདོག་རྙོག་ཅན་འབྱུང་བ་དང༌། ཉིན་གཉིད་ཆེ་ཞིང་ཟས་མི་འཇུ་

བ། ཡུན་རིང་སོང་ཚེ་རྨ་ཐོར་ཐོན་པ། གཞན་ཡང་མཁལ་ནད་ཀྱིས་

ཆུ་བསགས་པ། དྲེག་གྲུམ་ཆུ་སེར་གྱི་ནད་བཅས་ལ་ཕན། 

སུག་སྨེལ་བཅུ་པ། 

	 རང་བཞིན་དྲོད་ཆེ་ལ་བཟི་མེད། ལྒང་པའི་རྡེའུ་སྐྲན་དང༌། མཁལ་

སྐེད་ན་ཞིང་སྨད་ལ་དྲོད་མི་ཁུག་པ། གཅིན་པ་ཡང་ཡང་བྲོ་བ། 

ཡང་ན་གཅིན་པ་བཀག་ནས་ལྒང་ཕུག་ལ་ཟུག་གཟེར་གཏོང་བ་

སོགས་ལ་ཕན།

སེ་འབྲུ་ཀུན་བདེ། 

	 རང་བཞིན་དྲོད་འབྲིང་ལ་བཟི་མེད། མ་ཞུ་བ་འཇུ་ཞིང༌། མེ་དྲོད་

སྐྱེ་བ་དང༌། ཤ་ལྤགས་སྦོས་པ། ལུས་ལྕི་བ། དབུགས་བསགས་པ། དྲི་

ཆུ་འགགས་པ། མཆིན་ཆུ་ཟགས་པ། སྐྲན་གྱི་ནད། བད་ཀན་དང་

མཁལ་གྲང་སོགས་ལ་ཕན།

སེ་འབྲུ་ལྔ་པ། 

	 རང་བཞིན་དྲོད་ཆེ་ལ་བཟི་མེད། ཕོ་དྲོད་ཉམས་ནས་ཁ་ཟས་མི་

འཇུ་བ་དང༌། ཕོ་བའི་གྲང་སྐྲན་གྱིས་ཁ་ཟས་སྐྱུག་པ་དང་ཆུ་སྐྱུར་

སྐྱུག་པ། དང་ག་འགགས་པ། སྦོས་རྒྱངས་བྱེད་པ། གཞན་ཡང་སྙིང་

རླུང་གིས་སེམས་པ་ཚབ་ཚུབ་བྱེད་པ། དོན་མེད་སེམས་སྡུག་བྱེད་

པ། གཉིད་ཉུང་བ། མཁལ་སྐེད་ན་བ་སོགས་ལ་ཕན། 

སེ་འབྲུ་ཉི་དཀྱིལ། 

	 རང་བཞིན་དྲོད་ཆེ་ལ་བཟི་མེད། མཁལ་མའི་དྲོད་ཤོར་བ་དང༌། 

ས་བོན་ཉམས་པའམ་ས་བོན་འཛག་པ། གཅིན་པ་བབ་དཀའ་བ། 

མཁལ་སྐེད་ན་བ། ལྒང་པ་དང་ཆུ་སོར་ན་ཟུག་གཏོང་བ། མ་ཞུ་བའི་

ནད། དམུ་འརོ་སྐྱ་རྦབ་ཀྱི་ནད། གྲང་འཁྲུའི་ནད། གྲང་རྙོགས་དང་

གྲང་སྲིན་གྱི་ནད། གྲུམ་བུ་ཆུ་སེར་གྱི་ནད། ལྷག་པར་ཕོ་བའི་མེ་

དྲོད་ཉམས་པ་སོགས་ལ་ཕན། 

སེ་འབྲུ་ཉི་དགའ། 

	 རང་བཞིན་དྲོད་འབྲིང་ལ་བཟི་མེད། སྐྱ་རྦབ་ནད་ཀྱིས་གདོང་དང་

རྐང་པའི་བོལ་གོང་སོགས་སྐྲངས་པ། ཟས་མི་འཇུ་བ། ཟས་ཀྱི་དང་

ག་འགགས་པ། སྦོས་རྒྱངས་བྱེད་པ། བད་ཀན་བེ་སྣབས་ཀྱིས་རྩ་

སྦུག་འགག་པ། དབུགས་བསགས་པ། ལུས་ལྕི་བ། ལྷར་པར་གྲང་

ཆུའི་ནད་ལ་ཕན། 

སེ་འབྲུ་དྭངས་གནས། 

	 རང་བཞིན་དྲོད་འབྲིང་ལ་བཟི་མེད། ཟས་སྐོམ་གྱི་དང་ག་ཕྱེ་ཞིང་

ལྟོ་ཆས་འཇུ་བ། བད་ཀན་བེ་སྣབས་ཀྱིས་རྩ་སྦུག་འགགས་པ་སེལ་

བ། དྭངས་མ་རྣམས་རང་གནས་སུ་འཇོག་པ། ཕོ་བའི་དྲོད་བསྐྱེད་

པ། གཞན་ཡང་མཁལ་གྲང་དང༌། གྲུམ་བུ། ཆུ་སེར་ལ་ཡང་ཕན། 

སེ་འབྲུ་པད་འདབ། 

	 རང་བཞིན་དྲོད་འབྲིང་ལ་བཟི་མེད། མ་ཞུ་གསར་རྙིང་གི་ནད་

དང༌། བད་ཀན་སྐྱ་བོའ་ིནད་ཀྱི་ཟས་ལ་དང་ག་མི་བདེ་བ། ལུས་

དྲོད་ཉམས་པ། འཇུ་སྟོབས་ཆུང་བ། ཁ་ཟས་མི་འཇུ་བར་སྐྱུག་པ་

དང་བཤལ་བ། བད་ཀན་སྨུག་པོའ་ིནད་ཀྱིས་ལུས་ཀྱི་ཉམས་སྟོབས་

ཆུང་ཞིང༌། སྒྲེགས་པ་ཡང་ཡང་བརྒྱབ་པ། ཟས་མི་འཇུ་བ། ཁྲག་རུལ་

དུད་ཁུ་སྐྱུག་པ། གཞན་ཡང་བད་ཀན་སེར་པོའ་ིནད་ཀྱིས་མཁྲིས་

ཁུ་སྐྱུག་པ། ཆང་བཏུང་ཞིང་དྲོས་ཚེ་མཚོག་མ་དང་མིག་རུས་ན་བ། 

བྲང་ཚ་ཆུ་སྐྱུར་ལངས་པ་སོགས་ལ་ཕན། 

སེང་ལྡེང་ཉེར་ལྔ། 

	 རང་བཞིན་བསིལ་ལ་བཟི་ཅུང་ཟད་ལྡན། དྲེག་གྲུམ་ནད་ཀྱིས་རྐང་

ལག་གི་རུས་ཚིགས་རྣམས་སྐྲངས་ནས་དམར་པོ་ཆགས་པ་དང༌། 

གཟེར་ཟུག་ཆེན་པོ་གཏོང་བ། ཚ་ཤར་རྒྱག་པ། འགུལ་སྐྱོད་དཀའ་

བ། རྩ་དཀར་དང་རྩ་གྲིབ་ནད་ཀྱིས་རྐང་ལག་ཞ་རེངས་སུ་གྱུར་པ། 

གཞན་ཡང་པགས་ནད་ཆུ་སེར། རྐང་འབམ་གྱི་ནད་བཅས་ལ་ཕན། 

སེང་ལྡེང་ཉེར་གསུམ། 

	 རང་བཞིན་བསིལ་དྲོད་སྙོམས་ལ་བཟི་མེད། དྲེག་གྲུམ་ནད་ཀྱིས་

རུས་ཚིགས་ལ་ན་ཟུག་གཏོང་བ་དང༌། རྐང་ལག་བརྐྱང་བསྐུམ་

དཀའ་བ། ཚིགས་རྣམས་སྐྲངས་པ། མཁལ་སྐེད་ན་བ། ཆུ་སེར་ནད་

ཀྱིས་ཟ་ཕྲུག་ལངས་པ། འབམ་མཇུག་གི་ནད། གྲང་བ་དཀར་པོ་

འཛག་པ་བཅས་ལ་ཕན།  

སེམས་བདེ། 

	 རང་བཞིན་དྲོད་ཆེ་ལ་བཟི་ཅུང་ཟད་ལྡན། སྙིང་རླུང་དང་སྲོག་རླུང་

ནད་ཀྱིས་སེམས་སྡུག་བྱེད་པ་དང༌། གཉིད་མི་ཁུག་པ། དངངས་

སྐྲགས་ལངས་པ། ཞེད་སྣང་སྐྱེ་བ། རྣ་མཆོག་འུར་བ། གཤིས་ཀ་རྩུབ་

པ། མགོ་ཡུ་འཁོར་བ། སེམས་པ་འཆོལ་ཏེ་གང་བྱུང་ཤོད་པ། གཞན་

ཡང་སྙིང་གཡུག་པ་དང༌། སྙིང་ཆེན་པོ་ཆགས་པ། སྙིང་གི་འཕར་

སྟངས་ཡག་པོ་མེད་པ་སོགས་ལ་ཕན། 

སླེ་ཏྲེས་ལྔ་ཐང༌། 

	 རང་བཞིན་ཅུང་བསིལ་ལ་བཟི་མེད། གྲུམ་བུའི་ནད་ཀྱིས་རྐང་

ལག་གི་རུས་ཚིགས་སྐྲངས་པ་དང༌། དམར་སྨུག་ཆགས་པ། ན་ཟུག་

གཏོང་བ། བརྐྱང་བསྐུམ་དཀའ་བ། ཡང་ན་མཁལ་རྩ་འཆུས་པ་དང༌། 

དགྱེ་གུག་དཀའ་བ། མཁལ་རྩར་ན་ཟུག་གཏོང་བ། རྩ་དཀར་ནད་

སོགས་ལ་ཕན། 

སྲོ་ལོ་བཞི་ཐང༌། 

	 རང་བཞིན་ཅུང་ཟད་བསིལ་ལ་བཟི་མེད། གློ་མང་བ་དང༌། ལུད་པ་

གོག་དཀའ་བ། སྐོམ་ཚད་ཆེ་བ། གློ་བར་ཁྲག་རྒྱས་པ། གློ་བར་གཟེར་

ཟུག་རྒྱག་པ་སོགས་ལ་ཕན། 

སྲོག་འཛིན་བཅུ་གཅིག 

	 རང་བཞིན་དྲོད་ལ་བཟི་མེད། སྲོག་རླུང་གིས་སྙིང་གཡུག་ཆེ་བ་

དང༌། ལུས་འདར་བ། སེམས་མི་བདེ་བ། འཇིགས་སྣང་སྐྱེ་བ། ནུ་

མཆིན་གཟེར་བ། ཤེས་པ་འཆོལ་བ། གཉིད་མི་ཁུག་པ་སོགས་ལ་

ཕན། 

གསལ་བྱེད་ཨ་ཝ་བཅོ་ལྔ། 

	 རང་བཞིན་ཅུང་ཟད་བསིལ་ལ་བཟི་མེད། མཆིན་པའི་སྟོབས་

ཉམས་པའི་དབང་གིས་ཟུངས་ཁྲག་ཞན་པ་དང༌། མིག་ནད་ཕྱི་

འགྲིབ་དང༌། ནང་འགྲིབ། བར་འགྲིབ་བཅས་ལ་ཕན། 

གསང་བདག་དར་ཡ་ཀན། 

	 རང་བཞིན་ཅུང་ཟད་བསིལ་ལ་བཟི་འབྲིང༌། རེག་ན་སྐྲན་ལྟར་སྲ་

བ་དང༌། ཕྱིར་མི་མངོན་ཞིང་ནང་དུ་ནུབ་སྟེ་ཟས་བཅུད་འཕྲོག་

པར་བྱེད་པ། ཐ་མ་སྨིན་ཏེ་གྱེན་ཐུར་གཉིས་ཀ་ནས་རྣག་བརྡོལ་

བར་འགྱུར་བའི་ཁོང་འབྲས་ལ་ཤིན་ཏུ་ཕན།

གསེར་ཁྱུང༌། 

	 གསེར་མདོག་ལྔ་པའི་སྟེང་དུ་ཁྱུང་ལྔ་བསྣན་པ། རང་བཞིན་བསིལ་

དྲོད་སྙོམས་ལ་བཟི་ཅུང་ཟད་ལྡན། ལྟོ་ཆས་མི་འཇུ་བར་ཕོ་བ་དང་

རྒྱུ་མར་ན་ཟུག་གཏོང་བ། ཟས་མདོག་མ་ལོག་པར་བཤལ་བའམ་བེ་

སྣབས་དམར་སེར་བཤལ་བ་སོགས་ལ་ཕན། ཁྱད་པར་དུ་རྒྱུ་མའི་ན་

ཟུག་གཅོག་ཅིང་བཤལ་ཐག་གཅོད་པར་བྱེད།

གསེར་ཏིག 

	 གསེར་མདོག་ལྔ་པ་དང་ཏིག་ཏ་བརྒྱད་པ་གཉིས་བསྲེས་པ། རང་

བཞིན་བསིལ་དྲོད་སྙོམས་ལ་བཟི་མེད། མཁྲིས་པས་མགོ་ན་བ་

དང༌། ཁ་ཏིག་ཁ་བ། ཞེ་མེར་ལངས་པ། ཕོ་བར་ཁ་ཟས་མི་འཇུ་བ། 

མིག་སྤྲིན་དང་རྣ་རྒྱབ་སེར་པོ་ཆགས་པ། མཁྲིས་ཁུ་བཤལ་སྐྱུག་

བྱེད་པ། མཁྲིས་རླུང་གིས་མགོ་ཡུ་འཁོར་བ། མཁྲིས་ནད་མིག་སེར་

གྱི་ནད་བཅས་ལ་ཕན། 

གསེར་མདོག་ལྔ་པ། 

	 རང་བཞིན་བསིལ་དྲོད་སྙོམས་ལ་བཟི་མེད། ཕོ་བའི་མེ་དྲོད་ཀྱི་

སྟོབས་ཉམས་པ་དང༌། ཕོ་བ་དང་རྒྱུ་མ་ན་བ། མཁྲིས་ཁུ་སྐྱུག་པ། 

སྦོས་རྒྱངས་དང་འཁྲོག་པ། ཟས་ཀྱི་དང་ག་འགགས་པ། ཞེ་མེར་

ལངས་པ། ཁོག་པ་བཤལ་ནས་བཤང་བ་དཀར་པོ་བབས་པ། ཡང་ན་

བཤང་བ་སེར་པོ་བཤལ་བ། མིག་སྤྲིན་དང་རྣ་རྒྱབ་སེར་པོ་ཆགས་

པ། ཁྱད་པར་གྲང་མཁྲིས་ཀྱི་ནད་བཅས་ལ་ཕན། 

གསེར་མདོག་བཅུ་གཅིག 

	 རང་བཞིན་བསིལ་ལ་བཟི་འབྲིང༌། མཁྲིས་སྲིན་དང་བད་མཁྲིས་

ཀྱིས་མགོ་ན་བ། ཕོ་བ་དང་རྒྱུ་མར་ཁྲག་མཁྲིས་ལྷུང་བ། ཁ་ཏིག་ཁ་

བ། ཞེ་མེར་ལངས་པ། དང་ག་འགགས་པ། མིག་སྤྲིན་དང་ཤ་མདོག་

སེར་པོ་ཆགས་པ། སྣོད་ཀྱི་མཁྲིས་སྐྲན། ཕོ་བར་དུག་ཐབས་ཀྱིས་ཁ་

ཟས་ཟོས་མ་ཐག་ཏུ་སྐྱུག་པ། ཤ་སྐམ་ནས་ཕོ་བའི་ཐད་ཀྱི་རྩ་རིས་

གསལ་བ། མིད་པ་ན་ཞིང་བྲང་ཚ་ལངས་པ། ཡ་མ་ནག་པོའ་ིནད། 

གཞན་ཡང་མཁྲིས་ནད་ཤ་ཡ་མིག་སེར་དང་ཀྵ་ཡ་ནག་པོ་བཅས་

ལ་ཕན། 

བསམ་ཁྱུང༌། 

	 བསམ་ནོར་སྟེང་དུ་ཁྱུང་ལྔ་བསྣན་པ། རང་བཞིན་བསིལ་ལ་བཟི་

ཅུང་ཟད་ལྡན། རྩ་གྲིབ་ཀྱིས་ཁ་མིག་ཡོ་བ་དང༌། ཡན་ལག་ཞ་བ་

དང་འཁུམས་པ། ཆུ་རྒྱུས་རེངས་པ། དཔྱི་སྐེད་རུས་ཚིགས་ན་བ། 

རིམས་འཁྲུགས་ཀྱི་ནད། ཚ་བ་གསར་རྙིང་གི་ནད། དྲེག་གྲུམ་གྱི་

ནད། མཛེ་ནད། རྩ་གྲུམ་གྱི་ནད། འབམ་གྲུམ་གྱི་ནད། མཁལ་རྩ་

འཆུས་པ། འགྲམས་འཁྲུགས་རྩ་ལ་བྱེར་བ། ལྷར་པར་རྩ་དཀར་གྱི་

ནད་དང་གཉན་གཟེར་མ་ལུས་སེལ། 

བསམ་བརྒྱད་ཁྱུང་བསྣན། 

	 བསམ་འཕེལ་བརྒྱད་པའི་སྟེང་དུ་ཁྱུང་ལྔ་བསྣན་པ། རང་བཞིན་

བསིལ་དྲོད་སྙོམས་ལ་བཟི་འབྲིང༌། རྩ་དཀར་ནད་ཀྱིས་དྲན་པ་

ཉམས་པ་དང༌། ཁ་ལྐུགས་པ། ཡན་ལག་བཤལ་ཞིང་སྦྲིད་དེ་ཚོར་བ་

དང་བྲལ་བ། ཡན་ལག་རྣམས་རེངས་འཁུམས་སུ་གྱུར་པ། ཉིང་ལག་

རྣམས་འདར་བ་སོགས་ཁྱད་པར་རྩ་དཀར་གཉན་དང་བསྡོངས་

པར་ཕན། གཞན་ཡང་ཕོ་སྲིན་གཉན་དང༌། ཆུ་སེར་རྩ་མིག་ཏུ་

གྲམས་པ། རྩ་ནད་ཆུ་སེར་དང་བསྡོངས་པ་ལ་ཡང་ཕན།

བསམ་ནོར། 

	 རང་བཞིན་ཅུང་ཟད་བསིལ་ལ་བཟི་མེད། རྩ་དཀར་དང་རྩ་གྲིབ་

ནད་ཀྱིས་རྐང་ལག་རེངས་འཁུམས་དང་ཞར་བ། ཚོར་བ་མེད་པ། 

བརྐྱང་བསྐུམ་དཀའ་བ། ཡང་ན་མཁལ་རྩ་འཆུས་ནས་དགྱེ་གུག་

བྱེད་དཀའ་བ། གྲིབ་སྐྱོན་གྱིས་ཁ་མིག་ཡོ་བ། གཞོགས་གཅིག་

འགུལ་སྐྱོད་མེད་པ་སོགས་དང༌། རིམས་འཁྲུགས་པའི་ནད། ཚ་

བ་གསར་རྙིང་གི་ནད། དྲེག་གྲུམ་གྱི་ནད། འབམ་གྲུམ་གྱི་ནད། 

འགྲམས་འཁྲུགས་རྩ་ལ་བྱེར་བའི་ནད་བཅས་ལ་ཕན། 

བསིལ་བཅུད་བཅོ་ལྔ། 

	 གཙོ་བོ་བརྒྱད་པ་དང་ཨ་གར་བརྒྱད་པ་གཉིས་བསྲེས་པ། རང་

བཞིན་ཅུང་ཟད་བསིལ་ལ་བཟི་མེད། ཚ་བ་རྒྱས་པ་དང༌། ཁ་ཏིག་

ཁ་བ། སྐོམ་དད་ཆེ་བ། གློ་མང་བ། ལུད་པ་དམར་སེར་ཐོན་པ། མགོ་

དང་ཚིགས་གཞི་ན་བ། ཤེས་པ་ཟ་ཟི་བྱེད་པ། རྒྱབ་མདུན་གཟེར་བ་

སོགས། མདོར་ན། ཁྲག་མཁྲིས་ཀྱི་ནད་དང༌། འཁྲུགས་ཚད། རིམས་

ཚད། རླུང་ཚད་བཅས་ལ་ཕན། 

བསེ་རུ་ཉེར་ལྔ། 

	 རང་བཞིན་ཅུང་ཟད་བསིལ་ལ་བཟི་མེད། ཚད་མཇུག་གློ་བར་

བབས་ནས་གློ་བར་རྣག་བསགས་པ་དང༌། གློ་གོག་རྗེས་ལུད་པ་ཉ་

མིག་ལྟར་ལྦུ་བ་སིབ་སིབ་ལངས་པ། ཡང་ན་གློ་བ་ནས་ཤེ་རུལ་རྣག་

འདྲ་བ་དོན་པ་སོགས་སྐེམ་པར་ཤིན་དུ་ཕན། 

ཨ་གར་བརྒྱད་པ། 

	 རང་བཞིན་ཅུང་ཟད་དྲོད་ལ་བཟི་མེད། དོན་མེད་སེམས་མི་སྐྱིད་

པར་སྙིང་གཡུགས་ཆེ་བ། ལུས་འདར་བ། སྟོད་བརྒྱངས་པ། ཤེས་པ་

འཆོལ་བ། གཉིད་མི་ཁུག་པ། མགོ་བོ་འཁོར་བ། རྣ་བ་འུར་བ། ནུ་

མཆིན་གཟེར་བ། སྙིང་གཟེར་རྒྱག་པ། རྙིང་རླུང་གི་ནད་དང༌། སྨྱོ་

ལྐུགས་ཀྱི་ནད་སོགས་ལ་ཕན། 

ཨ་གར་བཅུ་བདུན། 

	 རང་བཞིན་བསིལ་དྲོད་སྙོམས་ལ་བཟི་འབྲིང༌། ཁྲག་རླུང་གིས་

དབུགས་གཏོང་དཀའ་བ་དང༌། མཁལ་ཚད་སྟོད་དུ་བྱེར་བས་སྐེ་

འཇིང་རེངས་པ། མགོ་གཟེར་བ། མཁལ་རླུང་དང་མཁལ་གྲུམ་ནད་

ཀྱིས་མཁལ་སྐེད་གཟེར་བ་དང་འཆུས་པ། ཁྲག་རླུང་འཐབ་པ། སྟོད་

དུ་འཚངས་པ། སྙིང་འཕྱོ་བ་སོགས་ལ་ཕན། 

ཨ་གར་བཅོ་ལྔ། 

	 རང་བཞིན་ཅུང་བསིལ་ལ་བཟི་མེད། ཁྲག་རླུང་འཐབ་ནས་རྒྱབ་

མདུན་གཟེར་བ། སྟོད་ན་བ། དབུགས་འགགས་པ། ཐོ་རེངས་ལྦུ་

སོབ་དཀར་པོ་ཐོན་པའི་གློ་ལུ་བ་སོགས་ལ་ཕན། 

ཨ་གར་ཉི་ཤུ། 

	 རང་བཞིན་བསིལ་དྲོད་སྙོམས་ལ་བཟི་མེད། ཁྲག་རླུང་གི་ནད་དང༌། 

གཟའ་གྲིབ་ཕོག་པ། སྲོག་རྩར་རླུང་ཞུགས་པས་སེམས་མི་བདེ་

ཞིང༌། སྨྱོ་བ་དང་ཡན་ལག་སྦྲིད་པ་སོགས་དང༌། ཚད་མཇུག་རླུང་

གིས་བུས་པས་ཚ་བ་བྱེར་བ། རྩ་དཀར་གྱི་ནད། སྙིང་ནད་སོགས་ལ་

ཕན། 

ཨ་གར་སོ་ལྔ། 

	 རང་བཞིན་ཅུང་ཟད་བསིལ་ལ་བཟི་ཅུང་ཟད་ལྡན། སྟོད་བརྒྱངས་

པ་དང༌། དབུགས་གཏོང་དཀའ་བ། སྙིང་གཡུགས་ཆེ་བ། ཤེས་པ་

འཆོལ་བ། ལུས་འདར་བ། ཟུག་གཟེར་ངེས་མེད་དུ་གཏོང་བ། ལྕེ་

སྐམ་ལ་རྩུབ་པ། གཉིད་མི་ཁུག་པ། གཉན་ཚད་རླུང་གསུམ་འཐབ་

པའི་ནད་དང༌། ཚད་གཞུག་རླུང་གིས་བུས་པའི་ནད་དང༌། ཁྲག་

རླུང་སྟོད་འཚངས་ཀྱི་ནད་སོགས་ལ་ཕན། 

ཨ་གར་སོ་གཅིག 

	 རླུང་བདུགརང་བཞིན་བསིལ་དྲོད་སྙོམས་ལ་བཟི་མེད། ཁྲག་

རླུང་སྟོད་དུ་འཚངས་ནས་སྟོད་གཟེར་བརྒྱབ་པ་དང༌། ལྕེ་སྐམ་པ། 

གཉིད་མི་ཁུག་པ། གཡའ་འདར་བྱེད་པ། མགོ་ཡུ་འཁོར་བ། ཨམ་

ཅོག་ལ་འུར་སྒྲ་གྲགས་པ། སེམས་མི་སྐྱིད་པ། དྲན་མེད་དུ་བརྒྱལ་བ། 

རྐང་ལག་རེངས་འཁུམས་སོགས་ལ་ཕན། 

ཨ་རུ་བཅུ་པ། 

	 རང་བཞིན་ཅུང་ཟད་བསིལ་ལ་བཟི་མེད། མཁལ་མ་ན་བ་དང༌། ཚ་

ཁྱུག་རྒྱག་པ། དཔྱི་སྐེད་སྦྲིད་པ། གཅིན་པ་བབ་དཀའ་བ། མཁལ་རྩ་

འཆུས་པ། མཁལ་ཚད་བཅས་ལ་ཕན། 

ཨ་རུ་བཅོ་བརྒྱད། 

	 རང་བཞིན་བསིལ་ལ་བཟི་འབྲིང༌། མཁལ་ཚད་ནད་ཀྱིས་མཁལ་

སྐེད་ལ་ཚ་ཤར་རྒྱག་པ་དང༌། ཤ་རུས་འཁོལ་བ་ལྟར་བྱེད་པ། ན་ཟུག་

གཏོང་བ། དཔྱི་མིག་ན་བ། བརླ་རྐང་སྦྲིད་པ། དགྱེ་གུག་དཀའ་བ། 

རྐང་པ་འདྲད་ནས་འགྲོ་དགོས་པ་སོགས་དང༌། གཞན་ཡང་གཅིན་

ལམ་གྱི་རྡེའུ་སྐྲན་དང༌། མཁལ་རྩ་འཆུས་པ། མཁལ་མར་གཉན་

ཚད་རྒྱས་པ། གཅིན་པ་དམར་པོ་ཆགས་པ། ཡང་ན་ཁྲག་འདྲེས་པ། 

གཅིན་པ་བབ་དཀའ་བ། འབྲས་བུ་སྐྲངས་པ་སོགས་ལ་ཡང་ཕན།

ཨ་རུ་བདུན་པ། 

	 རང་བཞིན་ཅུང་ཟད་བསིལ་ལ་བཟི་མེད། མཆེར་པ་ཆེན་པོ་ཆགས་

པ་དང༌། ཚ་བ་རྒྱས་པ། མཆེར་པའི་ཐད་ལ་ན་ཟུག་གཏོང་བ། ཁོག་

པ་སྦོས་རྒྱངས་བྱེད་པ། དབུགས་བརྡབས་པ། གདོང་དང་མཆུ་ཏོ་

དམར་སྨུག་ཆགས་པ། བརྡབ་འཁྲུགས་དྲག་པོས་མཆེར་པ་འགྲམས་

པ་དང༌། རྨས་པ་བཅས་ལ་ཕན།

ཨར་ཁྱུང༌། 

	 ཨ་རུ་བཅུ་པའི་སྟེང་དུ་ཁྱུང་ལྔ་བསྣན་པ། རང་བཞིན་ཅུང་ཟད་

བསིལ་ལ་བཟི་ཅུང་ཟད་ལྡན། མཁལ་མ་ན་བ་དང༌། ཚ་ཤར་རྒྱག་

པ། ལྒང་པར་ན་ཟུག་གཏོང་བ། གཅིན་པ་བབ་དཀའ་བ། འབྲས་བུ་

སྐྲངས་པ། ས་བོན་འཛག་པ། མཁལ་མར་གཉན་ཚད་ཞུགས་པ། རྐང་

པ་བཤལ་ཞིང་འགྲོ་འདུག་དཀའ་བ། མཁལ་འགྲམས་རྩ་དཀར་གྱི་

ནད། དགྱེ་གུག་བྱེད་དཀའ་བ། གཅིན་ལམ་ཚ་ཞིང་གཅིན་པ་ཡང་

ཡང་བྲོ་བ། གཅིན་པར་ཁྲག་འདྲེས་པ། མིག་དང་གདོང་སྐྲངས་པ་

སོགས་དང༌། ཁྱད་པར་དུ་མཁལ་ཚད་སེལ་ཞིང་མཁལ་རྩ་འཆུས་

པར་ཕན།

ཨར་རྒྱ། 

	 ཨ་གར་བརྒྱད་པ་དང་རྒྱ་རུ་བཅུ་བཞི་བསྲེས་པ། རང་བཞིན་ཅུང་

ཟད་བསིལ་ལ་བཟི་མེད། མོ་ནད་རླུང་ཚབས་ཀྱིས་སྟོད་གཟེར་བ། 

དཔྱི་སྐེད་རུས་ཚིགས་ན་བ། རྒྱུ་སྨད་གཟེར་བ། ཟླ་མཚན་འགགས་

པ། སྙིང་གཡུག་པ་སོགས་ལ་ཕན། 

ཨར་བརྒྱད་ཁྱུང་བསྣན། 

	 ཨ་གར་བརྒྱད་པའི་སྟེང་དུ་ཁྱུང་ལྔ་བསྣན་པ། རང་བཞིན་བསིལ་

དྲོད་སྙོམས་ལ་བཟི་ཅུང་ཟད་ལྡན། སྙིང་གཡུག་པ། སྟོད་གཟེར་

རྒྱག་པ། དབུགས་བཀག་པ། སེམས་འཚབ་པ། བརྒྱལ་གཟེར་གྱིས་

གློ་བུར་དྲན་མེད་དུ་བརྒྱལ་བ། རྐང་ལག་འཁྲབ་པ། ལྦུ་བ་སྐྱུག་པ་

སོགས་དང་ཁྱད་པར་དུ་སྙིང་ནད་བརྒྱལ་གཟེར་ལ་ཕན། 

ཨར་ཞི། 

	 ཨ་རུ་བདུན་པ་དང་ཞི་བྱེད་དྲུག་པ་གཉིས་བསྲེས་པ། རང་བཞིན་

བསིལ་དྲོད་སྙོམས་ལ་བཟི་མེད། ཕོ་བ་དང་མཆེར་བའི་ནད་ཀྱིས་

ལྟོ་ཆས་མི་འཇུ་བ། སྦོས་རྒྱངས་བྱེད་པ། དང་ག་ཞན་པ། མཆུ་ཏོ་

སྐྲངས་པ། མཆེར་སྟེང་ན་བ། བཙོག་པ་བབ་དཀའ་བ་སོགས་དང༌། 

ཁྱད་པར་དུ་ཕོ་མཆེར་གྱི་ནད་དང་སྦོས་པ་འཇོམས་པར་བྱེད། 

མཆན། གོང་གསལ་སྨན་སྣ་གྲངས་༡༨༦ལ་འགྲེལ་བཤད་ཁ་གསལ་ཞིབ་

འཇུག་བྱས་ཟིན། ཕྱི་ལོ་༢༠༡༠།༧།༡༥ཉིན།


